
«Ишонч телефони»,  

мамлакатимизнинг  

қишлоқларида  

хотин-қизлар  

Ўзбекистон касаба 
уюшмалари 

федерациясида 
куну тун 
фаолият 

кўрсатадиган 

Амалдаги қонунчи-
ликка мувофиқ, ка-
саба уюшмалари хо-

димлар манфаатлари юза-
сидан музокаралар олиб 
бориш, жамоа келишув-
лари ва шартномаларини 
тузишда иштирок этиш, 
меҳнат низоларида хизмат-
чилар манфаатларини ҳи-
моя қилиш каби муҳим ва-
колатларга эга. Яъни ка-
саба уюшмаси ишчининг 
муаммосини эшитадиган, 
ҳуқуқи бузилганда уни ҳи-
моя қиладиган ва ечим то-
пишга кўмаклашадиган ту-
зилмадир.

Меҳнат бозорида хусу-
сий секторнинг улуши ор-
тиб бораётгани касаба уюш-
малари олдига янги вази-
фаларни қўймоқда. Демак, 
тузилма йирик ишлаб чиқа-
риш объектлари билан бир 
қаторда, хусусий корхона-
лар, кичик бизнес субъект-
лари ва янги меҳнат шакл-
ларида фаолият юритаёт-
ган ходимларни ҳам қамраб 
олиши муҳим. Чунки 
меҳнат ҳуқуқи инсон қа-
ерда фаолият олиб бори-
шидан қатъи назар, ҳамма 
учун бирдек аҳамиятли ҳи-
собланади.

Бу борада пойтахти-
миздаги «Magnum Medikal 
Servis» МЧЖда йўлга 
қўйилган ҳамкорлик эъти-
борга лойиқ. Тиббий асбоб-
ускуналар ва соҳа учун за-
рур маҳсулотларни ишлаб 
чиқариш ҳамда етказиб бе-
риш билан шуғулланувчи 
корхонада касаба уюшмаси 
билан ҳамкорлик 2014 йил-
дан буён давом этиб кел-
моқда.

Бугунги кунда корхо-
нада 40 нафар ишчи-ходим 
меҳнат қилади. Касаба уюш-
маси ва ташкилот раҳба-
рияти ўртасида ходимлар-
нинг манфаатларини ҳи-
собга олган ҳолда ҳамкорлик 
йўлга қўйилган. Унинг асо-
сий йўналишлари – муносиб 
шарт-шароитлар яратиш, қо-
нунчилик талабларига риоя 
этилишини таъминлаш, 
ишчиларнинг дам олиши ва 
ижтимоий қўллаб-қувватла-
нишига эътибор қаратиш-
дан иборат.

Касаба уюшмаси хо-
димларнинг таклиф ва му-
рожаатларини ўрганиш, 
уларнинг қонуний манфа-
атларини ҳимоя қилиш, жа-
моада ўзаро ҳурмат ва ҳам-
жиҳатлик муҳитини мус
таҳкамлашда ҳам муҳим 
ўрин тутмоқда. 2014 йил-
дан буён давом этиб кела-
ётган ҳамкорликнинг ўзиёқ 
бу масалаларга тизимли ён-
дашув шаклланганини кўр-
сатади.

Тузилманинг аҳамияти, 
аввало, ходим ва иш берувчи 
ўртасида ишончли му-
лоқотни таъминлашда на-
моён бўлади.  Зеро, соғлом 
меҳнат муҳити фақат иш 
ҳақи ёки меҳнат вазифала-
рининг бажарилиши би-
лан белгиланмайди. Хо-

дим ўз ҳуқуқлари ҳимоя-
ланганини, унинг фикри 
эшитилишини, муаммоси 
эътиборсиз қолмаслигини 
ҳис қилгандагина жамоа
да ишонч ва ҳамжиҳатлик 
мустаҳкамланади.

Бундай ҳамкорликни Ўз-
бекистон «Миллий тикла-
ниш» демократик партия
си Тошкент шаҳар Кен-
гаши мисолида ҳам кўриш 
мумкин. ЎзМТДП Тошкент 
шаҳар Кенгаши ҳамда Ўзбе-
кистон касаба уюшмалари 
Федерациясининг Тош-
кент шаҳар кенгаши ўрта-
сида кўп йиллар давомида 
самарали ҳамкорлик йўлга 
қўйилган. 2015 йилдан буён 
Кенгаш тизимида касаба 
уюшмаси фаолият юритиб 
келмоқда.

Бугунги кунда Кенгашда 
фаолият юритаётган барча 
ходимлар касаба уюшмаси 
аъзоси ҳисобланади. Улар-
нинг меҳнат ва ижтимоий 
ҳуқуқларини таъминлаш, 
қонуний манфаатларини 
ҳимоя қилиш, жамоада 
соғлом меҳнат муҳитини 
шакллантиришга алоҳида 
эътибор қаратилмоқда.

Касаба уюшмасининг 
яна бир муҳим вазифаси 
ходим билан иш берувчи 
ўртасидаги масофани 
қисқартиришдир. Чунки 
муаммонинг катта низога 
айланишини кутмасдан, 
уни мулоқот ва келишув 
орқали ҳал этиш ижтимоий 
шерикликнинг муҳим 
кўриниши ҳисобланади.

Шу маънода, касаба 
уюшмаси аъзоси бўлиш-
нинг энг муҳим жиҳати 
ходим ўз манфаатларини 
ҳимоя қилишда ёлғиз қол-
маслигидир. «Magnum 
Medikal Servis» МЧЖдаги 
ходимларни бирлаштир-
ган тузилма фаолияти ва 
ЎзМТДП Тошкент шаҳар 
Кенгашидаги аъзолар би-
лан олиб борилаётган 
ишлар бунинг амалий ми-
солидир.

Энг муҳими, касаба уюш-
маси фаолиятининг марка-
зида инсон, унинг меҳнати 
ва қадр-қиммати туриши 
керак. Зеро, ходим қадрлан-
ган, ҳуқуқи ҳимояланган 
ва фикри эшитилган жойда 
соғлом меҳнат муҳити шакл-
ланади. Соғлом жамоа эса та-
раққиётнинг муҳим пойде-
воридир. Шу боис келгусида 
ҳам касаба уюшмалари ва 
иш берувчилар ўртасидаги 
ижтимоий шерикликни ку-
чайтириш, ходимларнинг 
ҳуқуқ ва манфаатларини 
ишончли ҳимоя қилиш, му-
носиб меҳнат шароитла-
рини таъминлаш муҳим ва-
зифа бўлиб қолади. Чунки 
меҳнат муносабатларида 
адолат бор жойда ишонч, 
ишонч бор жойда эса барқа-
рорлик бўлади.

Отабек ЖИЯНБОЕВ,
Халқ депутатлари 

Тошкент шаҳар Кенгаши 
депутати

Ҳамкорлик 

ИШОНЧ ВА 
ҲАМЖИҲАТЛИК 

РУҲИДА
Меҳнат муносабатлари тобора мураккаблашиб, меҳнат бо-
зорида янги шакл ва ёндашувлар пайдо бўлаётган бир 
шароитда ишчи-ходимларнинг ҳуқуқ ва қонуний манфаат-
ларини ҳимоя қилиш алоҳида аҳамият касб этмоқда. Ана 
шундай жараёнларда эса касаба уюшмалари меҳнат жа-
моаси ва иш берувчи ўртасидаги ижтимоий шерикликни 
таъминловчи муҳим институт сифатида намоён бўлмоқда.

 

БАРЧА УЧУН ЭНГ 
ЯХШИ СОВҒА

Ўзбекистон касаба уюшмалари Федерациясининг Хоразм вилояти 
кенгаши раиси Гулсара Қурбонбоева раҳбарлигида бир гуруҳ ходим-
лар Урганч шаҳридаги 7-мактабга 100 та китоб кўтариб кириб борга-
нида жамоа аъзолари ниҳоятда мамнун бўлишди.

Сўранг, жавоб берамиз...

БИЗГА ИМТИЁЗ 
БОРЛИГИ 
РОСТМИ?

САВОЛ: Пенсионерман. Эшитишимча, ер ва уй-
жой солиқлари бўйича айрим имтиёзлардан фой-
даланишим мумкин экан. Аммо унинг тартибла-
рини билмайман. Шу ҳақда батафсил маълумот 
берсангиз.

Умида АБДИЕВА
Тошкент вилояти

ЖАВОБ: Амалдаги қонунчиликда пенсионер 
учун ер солиғи бўйича ҳеч қандай имтиёз мав-
жуд эмас. У белгиланган тартибда тўланади. Мулк 
(уй-жой) солиғи бўйича эса 60 квадрат метргача 
имтиёз қўлланилиши мумкин. Масалан, агар 
кўп қаватли уйдаги хонадон пенсионер номида 
бўлиб, унинг умумий майдони 60 квадрат метр-
гача бўлса, ушбу майдон учун мулк солиғи тўлан-
майди, сабаби айнан 60 квадрат метр доирасида 
солиқ имтиёзи қўлланилади.

Агар хонадоннинг майдони 60 квадрат метр-
дан ошса, имтиёз фақат 60 квадрат метр майдонга 
татбиқ этилади, қолган майдон учун эса мулк со-
лиғи ҳисобланади.

Агар сизга ҳисобланган солиқларда имтиёз 
қўлланилмаган бўлса, пенсия гувоҳномасини со-
лиқ органига тақдим этишингиз лозим. Маълу-
мотлар базага киритилгач, имтиёзлар автоматик 
тарзда қўлланилади. Борди-ю солиқ олдиндан 
тўланган бўлса, қайта ҳисоб-китоб амалга ошири-
лади. 

Шунингдек, агар фуқаро йилнинг ўртасида 
пенсияга чиққан бўлса, имтиёз айнан пенсия 
расмийлаштирилган ойдан бошлаб қўллани-
лиши мумкин. 

Ҳуқуқ ва халқаро ҳаёт бўлими

Шукуҳ 

Жаҳон ва ўзбек адабиёти-
нинг нодир дурдонала-
ридан иборат ушбу асар-

лар ўқув даргоҳи кутубхонасига 
муносиб туҳфа бўлди. «Бу китоб
ларни ўқитувчилар ҳам, ўқувчи-
ларимиз ҳам севиб мутолаа қи-
лади», дея мактаб директори 
Дилдора Ниёзметова ўз миннат-
дорлигини билдирди. 

Кенгаш раиси мактабда касаба 
уюшма аъзолари учун яратилган 
шароитлар, ўқувчилар учун мав-
жуд имкониятлар билан яқиндан 
танишди. 61 нафар ходим меҳнат 
қиладиган билим масканида иш 
берувчи ва касаба уюшмаси қўми-
таси ҳамкорлигида жамоа шарт-
номаси ижроси таъминланяпти. 
Касаба уюшмаси аъзолари ўрта-
сида маданий-маърифий тад-
бирлар, «Маърифат соат»лари 
мунтазам ўтказилади. Яқинда 
кўп йиллардан бери самарали 

меҳнат қилаётган устозлардан 4 
нафари қимматбаҳо совғалар би-
лан тақдирланди. 3 нафар ижти-
моий ҳимояга муҳтож ходимнинг 
фарзандларига ўқув қуроллари, 3 
нафарига ун ва ёғ маҳсулотлари 
ва 2 нафарига моддий ёрдам пул-
лари берилди. Спорт тадбирлари, 
айниқса, аёллар ўртасида волей-
бол, шашка ва шахмат бўйича му-
собақалар тез-тез ташкил этилади. 

Касаба уюшмалари томонидан 
ёш авлоднинг маънавий дунёқара-
шини юксалтириш, китобхонлик 
маданиятини кенг тарғиб қилиш 
ҳамда таълим муассасаларини 
қўллаб-қувватлашга қаратилган бу 
каби маънавий-маърифий тадбир-
лар давом эттирилмоқда.

Сафаргул БЕРДИЕВА,
Таълим ва фан ходимлари 

касаба уюшмаси 
Урганч шаҳар кенгаши раиси

Иш ҳақи 
бир ойда неча 

марта тўланиши 
керак?

Етим болаларга 
уй-жой ижараси 

учун тўловлар 
қоплаб бериладиБа

Президент Шавкат Мирзиёев Тошкент 
шаҳридаги янги Замонавий санъат марка-
зига ташриф буюриб, бу ерда яратилган ша-
роитлар билан танишди.

* * *
Ўзбекистон Республикаси Президенти 

Шавкат Мирзиёев Италия бош вазири Жор-
жиа Мелонига мактуб йўллаб, уни Италия 
Республикаси Вазирлар Кенгаши Раиси ла-
возимида шу вақтга қадар энг узоқ муддат 
фаолият юритган Ҳукумат раҳбари сифа-
тида тарих саҳифаларидан муносиб жой ол-
гани билан табриклади.

* * *
Ўзбекистон Республикаси Президенти 

Шавкат Мирзиёев Самарқанд шаҳрида бўлиб 
ўтаётган Парламентлараро Иттифоқнинг XII 
Ёш парламент аъзолари бутунжаҳон конфе-
ренцияси иштирокчиларига табрик йўллади.

* * *
«Урганч Аэровокзал – Хива – Урганч 

Аэровокзал» йўналишида янги замонавий тез
юрар электропоезд қатнови йўлга қўйилди. Бу 
эса Урганч аэропортидан Хивага ярим соатда 
етиб бориш имкониятини яратди.

Электропоезд 6 та вагондан иборат бўлиб, 
415 нафар йўловчига мўлжалланган. Поезд-
нинг максимал ҳаракат тезлиги соатига 160 
километрни ташкил этади.

* * *
Наманганда Норин дарёси устида йирик 

кўприк қурилди. Узунлиги 481,5 метр бўлган 
янги кўприк Уйчи, Учқўрғон ва Норин туман-
ларини вилоят маркази билан боғлайди.

Лойиҳа доирасида 17,5 километр янги йўл 
ҳам барпо этилмоқда. Янги инфратузилма 
аҳоли ҳаракатини енгиллаштириши, ҳудуд 
иқтисодиётига туртки бериши ва асосий йўл-
даги тирбандликларни камайтириши кутил-
моқда.

* * *
Филадельфия шаҳрида АҚШ ва Канадада 

фаолият юритаётган ўзбек диаспораси таш-
килотлари раҳбарлари ва фаолларини бир 
майдонда жамлаган тарихий воқеа – милла-
тимиз диаспорасининг биринчи миллий қу-
рултойи бўлиб ўтди.

«Vatan Global Alliance» жамияти мезбон-
лик қилган ушбу нуфузли анжуманда юр-
тимизнинг Вашингтондаги элчихонаси ва 
Нью-Йоркдаги бош консулхонаси ходим-
лари, шунингдек, Америка Қўшма Штатлари-
нинг турли ҳудудлари ҳамда Канададан кел-
ган ватандошлар иштирок этди.

ШОНЛИ ТАРИХ ВА БУЮК 
КЕЛАЖАК ҚАРШИСИДА

Агар тузлук ўлса кишининг иши,
Не васф айлай олғай ишини киши. 

Алишер Навоий

Таҳлил

Бирон-бир ташкилотда фаолият юри-
таётган ходим фақат оиласи фаро-
вонлигини таъминлабгина қолмай, 
жамият ривожига ҳам муносиб ҳисса 
қўшади. Шу боис меҳнат муносабат-
лари марказида аввало, инсон, унинг 
қадр-қиммати, ҳуқуқ ва манфаат-
лари, оиласи ҳамда келажакка бўл-
ган ишончи туриши керак.

Давлатимиз раҳбари 2025 йил 17 
октябрда касаба уюшмалари 
фаоллари ва фахрийлари би-

лан ўтказган учрашувида мутасадди-
ларга ташкилотнинг жамиятдаги ўр-

нини янада мустаҳкамлаш, ходим-
лар ҳуқуқларини ишончли ҳимоя 
қилиш, ижтимоий шерикликни янги 
босқичга олиб чиқиш бўйича муҳим 
топшириқлар берган эди. Уларнинг 
ижроси ўлароқ, Ўзбекистон касаба 
уюшмалари Федерацияси Тошкент ви-
лояти кенгаши томонидан ҳам маҳал-
лий ҳокимликлар, бошқарма ва идо-
ралар, ташкилот ва муассасалар би-
лан ҳамкорликда тизимли ишлар 
амалга оширилмоқда.

Айтиш жоизки, меҳнат муносабатла-
рида қонун устуворлигини таъминлашда 
ходимларнинг ҳуқуқий саводхонлиги 
муҳим аҳамиятга эга. Чунки ўз ҳуқуқини 
яхши билган хизматчи ҳар қандай вази-
ятда ҳақини талаб қила олади. Ўз мажбу-
рияти ва масъулиятини англаган иш бе-
рувчи эса қонун ва адолат тамойиллари 
асосида иш юритади. Шу маънода, ка-
саба уюшмалари масъуллари иштирокида 
ҳуқуқий тарғибот ва ўқитиш ишларига 
алоҳида эътибор қаратилмоқда. Хусусан, 
2026 йилнинг биринчи ярим йиллигида 
ҳудуддаги ташкилот ва муассасаларда 800 
дан зиёд ўқув машғулотлари ҳамда 1200 
дан ортиқ семинарлар ўтказилди. 

Меҳнаткашларнинг ҳуқуқ ва манфаат-
ларини ҳимоя қилишнинг самарали ме-
ханизмларидан бири жамоа шартномала-
ридир. Бу борада 2026-2028 йилларга мўл-
жалланган ҳудудий жамоа келишувининг 
имзоланиши ижтимоий шерикликни 
янги босқичга олиб чиқиш йўлида муҳим 
қадам бўлди. Бугунги кунда мавжуд 44 та 
тармоқ келишувига мувофиқ, 5800 дан 
зиёд жамоа шартномалари экспертиза-
дан ўтказилди. Бу эса жамоа шартномаси 
фақат расмий ҳужжат эмас, балки ходим-
нинг меҳнат ва ижтимоий ҳуқуқларини 
амалда таъминлашга хизмат қиладиган 
муҳим механизм эканини кўрсатади. Шу-
нингдек, вилоятдаги қарийб 6,5 минг таш-
килотда меҳнат қилаётган 490 мингдан 

зиёд ходим жамоа-шартномавий муноса-
батлар билан қамраб олинди.

Жамоа шартномалари доирасида 
мингдан ортиқ ижтимоий ҳимояга 
муҳтож, нафақа ёшига етган ва ногирон-
лиги бор оила вакилларига 270 миллион 
сўмдан зиёд моддий ёрдам кўрсатилди. 

Албатта, ходим манфаати унинг муно-
сиб дам олиши ва саломатлигини тиклаши 
билан ҳам белгиланади. Шу мақсадда қа-
рийб 12 минг нафар ишчи-ходим, жумла-
дан 3500 дан зиёд ёшлар «Ўзбекистон бўй-
лаб саёҳат қил» шиори остида мамлакати-
мизнинг диққатга сазовор масканларига 
саёҳатга юборилди. Бунинг учун 2,5 мил-
лиард сўмдан ортиқ маблағ сарфланди. 
Шунингдек, 2400 нафардан ортиқ меҳнат-
каш 14 миллиард сўмлик имтиёзли йўл-
ланмалар асосида санаторийларда соғ-
лиғини тиклади.

Эришилган натижалар билан бир қа-
торда, жиддий хулоса чиқаришимиз ло-
зим бўлган муаммолар ҳам бор. Таҳлил-
ларга кўра, 2026 йилнинг биринчи ярим 
йиллигида ишлаб чиқариш корхонала-
рида 58 та бахтсиз ҳодиса содир бўлган. 
Оқибатда 60 нафар ишчи-ходим жабрлан-
ган, 27 нафари ҳаётдан кўз юмган ҳамда 32 
нафари оғир тан жароҳати олган. 

Албатта, келтирилган ҳар бир рақам 
ортида инсон ҳаёти, оила тақдири, фар-
зандлар келажаги турибди.  Шундай экан, 
иш жойларида «Аввало, хавфсизлик» та-
мойили устувор бўлиши зарур. Айниқса, 
хавфли ишлаб чиқариш корхоналарида 
ишчиларни шахсий ҳимоя воситалари 
билан тўлиқ таъминлаш, меҳнатни муҳо-
фаза қилиш бўйича йўриқномаларни мун-
тазам янгилаб бориш кечиктириб бўлмай-
диган вазифалардир.

Ходимларнинг бузилган меҳнат 
ҳуқуқларини тиклаш борасида ҳам бир 
қатор ишлар амалга оширилди. Жумла-
дан, 2026 йил бошидан буён касаба уюш-
маларига 70 га яқин мурожаат келиб туш-
ган бўлса, уларнинг 33 таси ижобий ҳал 

этилди. 48 нафар фуқаронинг меҳнат 
ҳуқуқи тикланиб, уларга иш ҳақи ва бош
қа тўловларнинг кечиктирилгани ҳамда 
маънавий зарар учун 24 миллион сўмдан 
зиёд маблағ ундириб берилди.

Жорий йилнинг 7 ойи давомида 400 
дан ортиқ корхона, ташкилот ва муасса-
салардаги меҳнат шароитлари ўрганилиб, 
аниқланган камчиликлар бўйича зарур 
кўрсатма ва тавсиялар берилди. 

Хотин-қизлар учун муносиб ва хавф-
сиз меҳнат шароитларини яратиш ҳам 
муҳим йўналишлардан бири. Жамоалар-
даги икки ёшдан уч ёшгача бола парва-
риши таътилида бўлган 400 нафарга яқин 
ёш онага 87 миллион сўмдан зиёд моддий 
ёрдам кўрсатилди. Нодавлат мулк шакли-
даги корхона ва ташкилотларда меҳнат 
қилаётган болали 270 нафарга яқин аёл 
учун ойлик иш ҳақи сақланган ҳолда иш 
вақти ҳафтасига 35 соатдан ошмайдиган 
тартиб белгиланди.

Ёшлар бандлигини таъминлаш, уларни 
муносиб иш ўринларига жойлаштириш ва 
касб-ҳунарга йўналтириш хусусида белги-
ланган вазифалар ижроси ўлароқ вилоят 
Камбағалликни қисқартириш ва банд
лик бошқармаси билан ҳамкорликда ўт-
казилган ярмаркаларда мингдан ортиқ 
ўғил-қизлар доимий ишга жойлашти-
рилди. 1300 нафари қайта ўқитиш курсла-
рига юборилди.

Мухтасар айтганда, меҳнат соҳа-
сида инсон манфаатларини таъмин-
лаш доимий эътибор ва масъули-
ятни талаб қиладиган жараён. Шу 
боис ҳар қандай ҳолатда ишчи-хо-
димлар манфаатини ҳимоя қилиш, 
ҳақ-ҳуқуқларини таъминлаш, муно-
сиб шарт-шароитлар яратиш дои-
мий ва энг муҳим вазифамиз бўлиб 
қолади. Зеро, меҳнаткашларга бўлган 
эътибор ва ғамхўрлик оила фаровон-
лиги ва жамият тараққиётига хизмат 
қилади.

Сайёра ФАЙЗИЕВА,
Ўзбекистон касаба 
уюшмалари 
Федерациясининг 
Тошкент вилояти
 кенгаши раиси

ХОДИМ ҚАДРЛАНГАН ЖОЙДА 
УНУМ ВА БАРАКА БЎЛАДИ

Фаолият
Ўзбекистон касаба уюшмалари Федерацияси Бухоро вилояти 
кенгаши мутахассислари ўтган олти ойда меҳнат муҳофазаси 
борасида ўтказилган ўрганишларни таҳлил қилди.
Жорий йилнинг дастлабки ярим йилида меҳнат техник ин-
спектори томонидан еттита бошланғич ташкилот фаолияти 
ўрганилиб, иш жойларида саксон битта муаммо аниқлан-
ган ва уларнинг барчаси тезкорлик билан бартараф этил-
ган. Аммо атиги еттита ташкилотнинг ўзида шунча камчи-
лик аниқлангани қолган минглаб корхоналарда аҳвол қан-
дай эканлиги ҳақида жиддий ўйлашга мажбур қилади. 

МЕҲНАТ 
МУҲОФАЗАСИДАГИ 

ОҒРИҚЛИ ЖИҲАТЛАР 
НИМАДА?

Ўрганишларда хавфсиз 
меҳнат шароитларини яра-
тиш, зарур шахсий ҳимоя 
воситалари билан таъмин-
лаш ҳамда жамоатчилик 
назоратини жонлантириш 
юзасидан йигирмата ка-
саба уюшмаси ва хўжалик 
органига бевосита амалий 
ёрдам кўрсатилиб, иш бе-
рувчиларга ўн иккита ёзма 
кўрсатма киритилди. Янги 
ташкил этилган ўттиз ол-
тита корхона ва ташкилот 
иш берувчилари билан му-
лоқотлар ўтказилди. Аммо 
уларнинг атиги тўрттаси-
дагина касаба уюшмаси 
таъсис этилгани ачинарли. 
Янги очилаётган ташкилот 
ва корхоналарда ходимлар-
нинг ҳуқуқий ва ижтимоий 
ҳимояси оқсаётгани, иш бе-
рувчилар бунга панжа ор-
тидан қараётгани  маълум 
бўлди.

Рақамлар ортидаги энг 
аччиқ ва оғир ҳақиқат эса 
вилоят корхоналарида со-
дир бўлган еттита ишлаб 
чиқариш билан боғлиқ 
бахтсиз ҳодисадир. Тўрт на-
фар ходим вафот этгани ва 
беш нафар ходимнинг оғир 
тан жароҳати олгани оддий 
рақам эмас. Бу тўртта оила-
нинг боқувчисидан айрил-
ганини, фарзандларнинг 
етим қолганини ва жамият 
катта йўқотишга учрага-
нини англатади.

Бунга нималар сабаб 
бўлди? Саволларга жавоб из-
лар эканмиз, биринчи нав
батда, ишлаб чиқариш объ-
ектларида хавфсизлик қои-
даларига беписанд қараш, 
технологик интизомнинг 
сусткашлиги, иш берувчи-
лар томонидан ходимлар-
нинг ҳаётини хавф остига 
қўювчи эскирган ускуналар 
ва шароитлардан фойда-
ланишда давом этилаётга-
нини кўрдик. 

Кўпгина ҳолатларда иш-
чиларнинг ўзлари ҳам шах-
сий ҳимоя воситаларидан 
фойдаланишда лоқайд-
ликка йўл қўймоқда, бироқ 
бунинг асосий илдизи раҳ-
барият томонидан меҳнат 
муҳофазаси бўйича ўқув-
лар ва қўлланмаларнинг 
қоғоздагина ўтказилиб, 
амалда бажарилмаётгани-
дир. Айниқса, қурилиш ва 
саноат соҳаларида шошқа-
лоқлик, меҳнат жараёнини 
назорат қилувчи масъуллар-
нинг эътиборсизлиги оқи-
батида инсонлар ўз соғлиғи 
ва ҳаётини йўқотмоқда.

Келгусида бундай аянчли 
ҳолатларнинг олдини олиш 
учун барча корхоналарда 
меҳнат муҳофазаси бўйича 
қатъий жамоатчилик назо-
ратини ўрнатиш, иш жой-

ларидаги хавф-хатарларни 
олдиндан баҳолаш тизи-
мини яратиш, ходимлар-
нинг ҳуқуқий ва хавфсиз-
лик саводхонлигини оши-
риш, қоидаларни бузган иш 
берувчиларга кескин жазо 
чораларини қўллаш шарт. 
Вилоятдаги корхона ва му-
ассасаларда саккиз маро-
таба оммавий ўқув семи-
нарлари ташкил этилгани, 
уларда бир минг икки юз 
қирқ беш нафар ходимнинг 
иштироки таъминлангани 
таҳсинга лойиқ. Аммо бун-
дай ўқувларни йилда бир 
неча бор эмас, ҳар бир иш 
куни бошланишидан олдин 
амалий тарзда мунтазам ўт-
казиш зарур. 

Инсон қадрини улуғлаш 
чиройли шиорлар би-
лан эмас, ишчиларнинг  
меҳнати адолатли қадрла-
ниши, ҳаёти ва соғлиғи за-
рар кўрганда, етказилган 
зарарнинг тўлиқ қоплани-
шида ҳам намоён бўлади. 
Ҳисобот даврида фуқаро-
лардан келиб тушган еттита 
ёзма ва саккизта оғзаки му-
рожаат қонун доирасида ўр-
ганилди. Жумладан, кири-
тилган кўрсатмаларга муво-
фиқ уч нафар фуқарога иш 
берувчилардан қарийб икки 
юз миллион сўм маблағ ун-
дириб берилди. Судларга 
даъво аризалари кирити-
либ, бир нафар фуқарога 
олтмиш бир миллион сўм-
дан ортиқ, яна икки нафар 
фуқарога икки юз олтмиш 
миллион сўмдан зиёд, зарар 
тўловлари ундирилди. Бун-
дан ташқари оғзаки муро-
жаат қилган саккиз нафар 
фуқарога ҳуқуқий тушунча-
лар берилди. 

Пуллар ва компенсация
лар фақатгина муаммо 
юзага келиб, судга борил-
гандан кейингина ундири-
лаётгани ташвишли. Чунки 
бу корхоналарда иш берув-
чилар ходимлари олдидаги 
масъулиятни ўз вақтида анг
ламаётганини, ихтиёрий 
равишда зарарни қоплаш 
маданияти тўлиқ шакллан-
маганини кўрсатади. Кел-
гусида бундай низоларнинг 
олдини олиш учун иш бе-
рувчилар жавобгарлигини 
янада кучайтириш, ҳар бир 
ходимни бахтсиз ҳодиса-
лардан суғурта қилиш тизи-
мини такомиллаштириш ва 
иш жойларидаги хавфларни 
камайтиришга қаратилган 
инвестицияларни кўпайти-
риш зарур.

Ҳайитбек БАРНОЕВ,
Ўзбекистон касаба 

уюшмалари Федерациясининг
 Бухоро вилояти кенгаши 

меҳнат техник инспектори

Мустақиллигимизнинг 35 йиллик байрами кенг ни-
шонланаётган шукуҳли кунларда Соғлиқни сақлаш 
ходимлари касаба уюшмаси Сирдарё вилояти кен-
гаши ташаббуси билан «Байрамга энг эзгу тилагимиз 
– сизнинг соғлиғингиз!» шиори остида кенг кўламли 
хайрия ва тиббий-ижтимоий акция ўтказилди. 

Акция 

ҳамда хусусий тиббиёт клиникалари 
билан ҳамкорликда ташкил этилган 

тадбирлар доирасида вилоятнинг энг олис 
ва чекка туман ҳамда маҳаллаларига таж
рибали мутахассислар гуруҳи сафарбар 
этилди. Давлат ва хусусий тиббиёт сектори 
ўртасидаги бундай ҳамкорлик аҳолига кўр-
сатилаётган тиббий хизматлар кўламини 
янада кенгайтиришга хизмат қилди.

Акцияга хусусий тиббиёт марказлари-
нинг энг малакали кардиолог, невролог, эн-
докринолог, офталмолог, терапевт ва пе-
диатр каби етакчи мутахассислари жалб 
этилди. Туманлардаги МФЙ бинолари 
ҳамда тиббиёт масканларида ўрнатилган 
замонавий диагностика ускуналари ёрда-
мида чуқурлаштирилган кўриклар таш-
кил қилинди. УЗИ, ЭКГ ҳамда энг зарур ла-
боратория таҳлиллари тўлиқлигича бепул 
амалга оширилди.

Тиббий кўриклар биринчи навбатда та-
баррук нуронийлар, «Ижтимоий ҳимоя 
ягона реестри»даги оилалар, ногиронлиги 
бўлган шахслар, опа-сингилларимиз ҳамда 
вояга етмаган болажонларни қамраб олди. 
Ҳар бир фуқаронинг шикоятлари диққат 
билан тингланиб, зарур тавсиялар, профи-
лактик маслаҳатлар берилди ҳамда бепул 
дори-дармонлар ажратилди. Бу эса аҳоли-
нинг ўз саломатлигига бўлган масъулия-
тини ошириш билан бирга, касалликларни 
барвақт аниқлаш имконини берди.

Шифокорлар ва касаба уюшмаси вакил-
лари фақатгина тиббиёт масканларидаги 
кўриклар билан чекланиб қолмадилар. Соғ-
лиғи туфайли ҳаракатланиши чекланган, 
ётиб қолган ва тиббий муассасага мустақил 
равишда кела олмайдиган беморлар хона-
донларига ҳам кириб боришиб, уларнинг 
саломатлигини чуқурлаштирилган кўрик-
дан ўтказишди, зарур таҳлил ва диагнос
тика жараёнларини жойида бажардилар. 
Шу билан бирга, беморларга байрам совға-
лари топширилди. Шифокорларнинг сами-
мий сўзи, илиқ муносабати ва кўрсатган 
эътибори хаста дилларга тасалли ва умид 
бағишлади.

Акбар МИРЗАХОНОВ,
Соғлиқни сақлаш ходимлари касаба 

уюшмаси Сирдарё вилояти 
кенгаши раиси

Тадбир 

500 НАФАР АЪЗО УЧУН 
ТЕАТРГА БЕПУЛ ЧИПТА 

Тадбирлар доирасида 500 
нафар касаба уюшмаси 
аъзоси учун Хоразм ви-

лояти мусиқали драма театри-
даги спектаклни бепул томоша 
қилиш имконияти яратилди.

Эътиборлиси, театр томоша-

сига таклиф қилинганларнинг 100 
нафари вилоят Ободонлаштириш 
бошқармаси тизимида фаолият 
юритаётган ишчи-ходимлардир. 
Меҳнати билан шаҳар ва туманла-
римиз кўчалари, хиёбон ва жамоат 
жойларининг ободлиги, тозалиги 

ва кўркамлигини таъминлашга 
ҳисса қўшаётган ушбу фидойи ин-
сонлар ҳамиша қадрли.

Спектакль томошасидан 
сўнг маънавий тадбир уюшти-
рилиб,  иштирокчиларга ка-
саба уюшмалари томонидан 
эсдалик совғалари тарқатилди.

Беҳзод РЎЗМЕТОВ,
Ўзбекистон касаба уюшмалари 

Федерациясининг Хоразм 
вилояти кенгаши 

бўлим бошлиғи

Ўзбекистон касаба уюшмалари Федерациясининг Хоразм ви-
лояти кенгаши томонидан «Ягона Ватан, ягона халқ бўлиб, 
янги ҳаёт ва келажак яратамиз!» деган бош ғоя асосида кенг 
кўламли ташкилий-амалий, маънавий-маърифий тадбирлар 
ҳамда тарғибот-ташвиқот ишлари  амалга оширилмоқда.

Таълим соҳасида 
меҳнат қилаётган 
Саидахон Турғунова 

касаба уюшмалари эъти-
боридан мамнун – фарзан-
дига ўқув қуроллари туҳфа 
қилинди.

Янги ўқув йили арафа-
сида ҳар бир ота-она бо-
ласи мактабга бекаму кўст 
боришини хоҳлайди. Ай-

ниқса, бу жараёнда кўп 
фарзандли ва эҳтиёжманд 
оилаларга кўмаклашиш 
муҳим омил саналади. 

Таълим ва фан ходим-
лари касаба уюшмаси Уч-
кўприк тумани кенгаши 
томонидан тумандаги мак-
таб ва мактабгача таълим 
муассасаларида меҳнат 
қилаётган ишчи-ходим-

ларнинг 200 нафар дилбан-
дига ўқув қуроллари топ-
ширилди.

– Касаба уюшмалари-
нинг бу эзгу ташаббуси-
дан жуда хурсанд бўлдик, 
– дейди Саидахон Турғу-
нова.

Ойбекжон МАВЛОНОВ,
Таълим ва фан ходимлари 
касаба уюшмаси Учкўприк 

тумани кенгаши раиси

Эътибор ЭЗГУ ТАШАББУС

Мавзуга қайтиб...

Тасаввурингизни тиниқлаштириш учун мақолада 
тасвирланган масалани қисқача баён қилайлик. 
Ўша йиллари айрим тадбиркорлар «Фавқулодда 

вазиятларнинг олдини олиш ва қўриқлаш хизмати», 
«Фавқулодда вазиятларда фуқаро муҳофазаси», «Анди-
жон водий сифат (?) ёнғинни олдини олиш», «Наман-
ган ёнғиндан сақлаш», «Водий сифат ёнғинни (?) ол-
дини олиш», «Ёнғинга қарши тезкор курашиш» каби 
номлар остида МЧЖлар ташкил этишиб, ходимлари 
маҳаллама-маҳалла кезиб, хонадонлардан йиғим ун-
диришни одатга айлантириб олишганди. Ундирув 
жараёнидаги механизм шундайки, соддароқ одам-
ларга «МЧС»данмиз» дея давлат идораси номидан та-
лаб қўйилади. Ҳақ-ҳуқуқини билган, савол беришни 
бошлайдиган ҳамюртларимизга эса фаолиятини тў-
лиқроқ таништириб, хизматини таклиф қилишади.

Хизматнинг моҳияти қуйидагича: сиз эшигин-
гизни қоққан МЧЖ вакилига ихтиёрингизга кўра, 
икки томонлама шартнома асосида 30 минг ёки 50 
минг сўм пул ўтказасиз. Шу санадан бошлаб бир йил 
давомида хонадонингизда бирор кор-ҳол рўй берса, 
дейлик, сел келса ёки ёнғин чиқса, МЧЖ сизга база-
вий ҳисоблаш миқдорининг 4,5 ёки 10 баравари миқ-
дорида моддий ёрдам ажратади. Қисқаси, газетамиз-
даги ўша чиқишда ёввойи қўзиқориндай кўпайган бу 
каби фирмалар ходимларининг тутуруқсиз хатти-ҳа-
ракатлари мисоллар асосида қаламга олинганди.

Хўш, танқидий мақола қандай акс-садо берди? 
Ҳар ҳолда, қумга сингган сувдек изсиз кетмади. 

Аввалига мақола  телевидениеда акс-садо берди. Яъ-
никим «Ўзбекистон» телеканалининг «Муносабат» 
ток-шоуси ижодкорлари дастурнинг битта сонини 
мақолада кўтарилган мавзуга бағишлаб, очиқ муҳо-
камага дахлдор идоралар, хусусан, Фавқулодда вази-
ятлар вазирлиги мутахассисларини ҳам таклиф қи-
лишди. Мулоқот жараёнида муаммо вазирлик вакил-
ларини ҳам анчадан бери ташвишга солиб келаётган 
бўлса-да, тадбиркорлар фаолиятига аралашув мум-
кин эмаслигидан қўллари боғлангани маълум бўлди. 

Яна бир жиҳатки, гўёки «МЧС» соясида «пул йиғишга 
ихтисослашган» МЧЖ ва корхоналар сони биз ўйла-
гандай 15-20 та эмас, республика бўйича 700 дан зиёд 
экани аён бўлди.

Бу орада мақола юзаси-
дан прокуратура органлари 
ҳам терговга қадар текши-
рув ўтказди. Гарчи жиноят 
аломатлари топилмаган 
бўлса-да, ҳуқуқни муҳофаза 
қилувчи идораларининг су-
риштируви, телевидение-
нинг қўллаб-қувватлови, қо-
лаверса, Фавқулодда вази-
ятлар вазирлигининг кенг 
тарғиботлари сабаб ҳуж-
жатда қонуний, аммо ама-
лиётда ноқонуний ва ғир-
ром йўллар билан даромад 
қилаётган ўнлаб МЧЖлар 
таъсисчилари «эслари бо-
рида этакни ёпишди». Бугун 
очиқ манбалар орқали изла-
сангиз, қаламга олинган қа-
тор фирмалар аллақачон фаолиятини тўхтатганлиги 
кўриниб турибди.

Хўш, мақола яхшигина натижа бергач, етти йилдан 
сўнг мавзуга қайтишга не ҳожат?

Гап шундаки, бир неча йиллик сокинликдан сўнг 
ҳудудларда, жумладан, Андижонда айни турдаги «фао-
лият» яна жонланиб қолди. Маҳаллаларда фаол тарзда 
пул йиғиш билан шуғулланаётган йигит-қизлар сафи 
кенгаяётгани ҳақидаги гап-сўзлар тез-тез қулоққа ча-
линяпти. Яқинда ижтимоий тармоқда тарқаган су-
ратлардан ана шундай тадбиркорлардан бири шоввоз 
ходимининг гувоҳномасига ҳеч тап тортмай «Ёнғин 
хавфсизлиги бўлими нозири» деб зарб уриб берганини 
кўриш мумкин. Гувоҳномага илова қилинган, «нусха 
кўчириш қатъиян ман этилиши» огоҳлантирилган 

паттада эса «табиий офатлар натижасида хонадонга 
етказилган зарарни қисман қоплаш учун икки  томон-
лама шартномага асосан базавий ҳисоблаш миқдо-
рининг 5 бараваридан 10 бараваригача моддий ёрдам 
ажратилиши», бунинг учун фуқаро тўлайдиган маблағ 
миқдори 100 минг сўм эканлиги қайд этилган. Хуллас, 
ҳужжатда ихтиёрий, аслида эса ёнғин хавфсизлигини 
бартараф этишга масъул давлат идораси номини со-
тиб, пул йиғиш амалиёти. Дарҳақиқат, суриштирув-
ларимиздан маълум бўлдики, Андижон вилоятининг 
Жалақудуқ туманида тадбиркорлардан бири томони-
дан 2024 йилда «Ёнғин хавфсизлиги бўлими» номи 
остида масъулияти чекланган жамият ташкил этил-
ган.

Қизиғи шундаки, очиқ маълумотлар базаларидан 
айни пайтда номида «Ёнғин» сўзи 
иштирок этган 100 дан ортиқ субъект 
борлигини кўриш мумкин. Қонун би-
лан ниқобланган, аслида одамларни 
алдаб, чув туширувчи, ғирром фаоли-
ятга асосланган бу каби тадбиркор-
лик субъектлари урчиб кетишининг 
олди нега олинмаяпти? 

Қонунга кўра, фирма номлари 
адаштириб юбориш даражасида бир 
хил бўлиши мумкин эмас. Шундай 
экан, Адлия вазирлиги тадбиркор-
лик субъектларини рўйхатга олувчи 
давлат хизматлари марказларида 
нега мана шу жиҳатга чеклов қўя ол-
майди? 

Қолаверса, хат-ҳужжатни яхши 
тушунадиган бирор ким астойдил 
суриштирса, пул ундирувчи удда-
буронлар тақдим этаётган патта-

ларда қайд этилган келишув шартлари – фавқулодда 
ҳолатларда зиённи қоплаш учун моддий кўмак ажра-
тиш билан боғлиқ жиҳат моҳиятан суғурта компания
лари фаолиятига монанд. Шундай экан, суғурта хиз-
мати кўрсатиш билан боғлиқ лицензияси бўлмаса-да, 
МЧЖларнинг йўналишлари ва низоми нима учун 
рўйхатдан ўтказиб бериляпти?

Мана шу икки саволнинг жавоби жиддий ўйланиб, 
амалий чора-тадбирлар кўрилсагина, бели оғримай 
пул топиш учун одамларнинг «кўзини ўйиб» олишга 
ҳам тайёр «тадбиркор»ларнинг фаолиятини тизимли 
равишда чеклаш мумкин.

 
Нурилло НЎЪМОНОВ

Адлия ҳамда Фавқулодда вазиятлар вазирликлари диққатига!

«МЧС» НОМИНИ СОТАЁТГАН МЧЖЛАР
ёхуд қонунларимиз айрим тадбиркорларнинг 

шундай тирикчилик қилишларига йўл беряптими?

Хизматнинг моҳияти қуйидагича: 
сиз эшигингизни қоққан МЧЖ 
вакилига ихтиёрингизга кўра, 

икки томонлама шартнома 
асосида 30 минг ёки 50 минг 

сўм пул ўтказасиз. Шу санадан 
бошлаб бир йил давомида 

хонадонингизда бирор кор-ҳол 
рўй берса, дейлик, сел келса ёки 

ёнғин чиқса, МЧЖ сизга базавий 
ҳисоблаш миқдорининг 4,5 ёки 10 

баравари миқдорида моддий ёрдам 
ажратади.

Обод манзиллар
Қамашига борган одам унинг 
бугунги қиёфасини кўриб, 
кечаги манзараларни хотир-
лаши, қисқа ўн йил ичида ту-
ман қиёфаси тубдан ўзгарга-
нини кўриб, ҳайратга тушиши 
табиий. Туман марказида қад 
ростлаётган янги бинолар, 
замонавий уй-жойлар, обод 
кўчалар – буларнинг бари ҳу-
дуд ҳаётида янги давр бош
ланганидан дарак беради.

Бир пайтлар Қамаши де-
ганда, асосан, туман мар-
кази ва унга туташ ҳудуд-

лар кўз олдимизга келарди. 
Олис тоғли қишлоқлар эса гўё 
туманнинг умумий ҳаётидан 
узилиб қолгандек эди. У ер-
ларда одамлар азалдан меҳнат 
қилиб келган. Табиат эса ўзи-
нинг энг бетакрор манзара-
ларини айнан шу ҳудудларга 
инъом этган. Аммо бу имко-
ниятларнинг барчасини иқти-
содий қийматга айланти-
риш, сайёҳларни жалб этиш, 
янги хизмат турларини йўлга 
қўйиш учун етарлича шароит 
йўқ эди.

Таъкидлаш жоизки, Қама-
шининг энг катта бойликла-
ридан бири унинг табиатидир. 
Денгиз сатҳидан 2700 метр ба-
ландликда жойлашган Май-
данак  фикримизнинг яққол 
исботи. Мусаффо ҳаво, салқин 
иқлим, тоғ манзаралари, минг
лаб гектар майдонни қоплаган 
Зарафшон арчалари...

Бундай масканни фақат 
томоша қилиш эмас, уни 
асраб-авайлаб, эл-юртга хиз-
мат қиладиган даромад ман-
баига айлантириш ҳам мум-
кин. Давлатимиз раҳбари-
нинг 2023 йил 28 ноябрдаги 
қарори асосида Майданак об-
серваторияси негизида ту-
ристик-рекреацион ҳудуд ва 
халқаро умуммавсумий ку-
рорт ташкил этиш ишлари 
бошлаб юборилди. Бу ерда за-
монавий меҳмонхона ва дам 
олиш масканлари, савдо ва 
кўнгилочар жойлар, мада-
ний-соғломлаштириш иншо-
отлари, планетарий, астроно-
мик музей, атрофни кузатиш 
майдонлари барпо этилди. 
Тоғ-чанғи ва бошқа спорт тур-

лари билан шуғулланиш учун 
имкониятлар яратилмоқда.

– Ўтган йили замонавий 
услубда 10 та бир қаватли ва 
10 та икки қаватли дам олиш 
масканлари, 20 та капсула уй-
лар ҳамда ресторан қурилди, 
– дейди Майданак объекти 
бўйича лойиҳа менежери Сев-
дор Набижонов. – Йўлларни 
таъмирлашда маҳаллий гра-
нит тошлардан фойдаландик. 
Икки телескоп биноси ҳам 
қайта таъмирланди. Бу ернинг 
совуқ иқлимига мос дарахт кў-
чатлари экяпмиз.

Майданакка сайёҳлар кела 
бошлагач, уларга турли хиз-
матлар кўрсатилиши керак. 
Демак, янги иш ўринлари 
очилади. Натижада маҳаллий 
тадбиркорнинг даромади ор-
тади. Ҳунарманд ўз маҳсуло-
тини сотади. Оилавий тад-
биркорлик билан шуғуллана-
ётганлар учун ҳам янги бозор 
пайдо бўлади.

Қамашининг туристик им-
кониятлари ҳали тўлиқ ишга 
солинмаган. 2024 йилда ту-
манга 1,5 минг нафар хорижий 
ва 24 минг нафар маҳаллий 
сайёҳ ташриф буюрган. Янги 
сайёҳлик йўналишлари, хусу-
сан, Майданак баланд тоғ ту-
ризм маскани ишга тушири-
лиши билан хорижий сайёҳлар 
сонини 10 мингдан, маҳал-
лий сайёҳлар сонини эса 54 
мингдан ошириш кўзда тутил-
моқда. Келгусида бу кўрсат-
кични 150 минг нафарга етка-
зиш мақсад қилинган. 

Туман ҳокимлиги берган 
маълумотларга кўра, ҳудудда 
9 минг гектардан ортиқ май-
донни Зарафшон арчаси қопла-
ган. Яқин йилларда 58 гектар 
майдоннинг 14,75 гектарида 

туризм лойиҳаларини амалга 
ошириш режалаштирилган. 
Ҳозир 6 та майдонда ишлар 
бошланган. 

Қамашидаги ўзгаришлар-
нинг яна бир муҳим манзили 
– Оқгузар маҳалласи. Бу ерда 
66 гектар майдонда «Янги 
Ўзбекистон» массиви қурил-
моқда. Қурилиш ишлари Фран-
циянинг Group Huit ҳамда Буюк 
Британиянинг Buro Happold 
Limited компаниялари томони-
дан ишлаб чиқилган замона-
вий лойиҳалар асосида амалга 
оширилмоқда. Ушбу ёндашув 
энергия тежамкор қурилиш 
технологияларини кенг жорий 
этиш, аҳолига қулай ва замона-
вий яшаш муҳитини яратишга 
хизмат қилади.

Лойиҳага кўра, массив ҳу-
дудида 4 ва 5 қаватли жами 152 
та кўп хонадонли тураржой-
лар барпо этилиб, 4 мингдан 
зиёд замонавий хонадон фой-
даланишга топширилади. Шу-
нингдек, янги массивда мак-
таб, болалар боғчаси, кли-
ника, маданият маркази, спорт 
мажмуаси, истироҳат боғи, ав-
тошоҳбекат, яшил ҳудудлар ва 
тикувчилик корхоналари ҳам 
барпо этилади.

Янги массивдаги уйлар энер-
гия тежамкор усулда қурил-
моқда. Ҳисоб-китобларга кўра, 
бу қурилиш таннархини камида 
20 фоизга камайтириши, уйни 
иситиш ва совитиш харажат-
ларини эса 30 фоизга қисқар-
тириши мумкин. Шу боис, Қа-
машидаги мазкур тажрибани 
бошқа ҳудудларга ҳам татбиқ 
этиш вазифаси қўйилган ва бе-
жиз эмас, албатта.

Баҳодир ҲАЛИМОВ 
«Ishonch»

ҒУЖҒОН 
ЮЛДУЗЛАР 

ОСТИДА

Аммо йиллар даво-
мида турли сабаблар 
билан кўплаб чинор-

лар кесиб ташланди. Энди 
эса сақланиб қолганлари 
ҳам аста-секин қуриб, ка-
салланиб бормоқда. Йўллар 
ёқасида барглари сарғай-
ган, шохлари қуриган, за-
ифлашиб кетган кўплаб 
чинорларни кўриш мум-
кин. Ҳатто ҳали ўсишда да-
вом этаётганларида ҳам ка-
саллик аломатлари яққол 
кўринмоқда.

Бу ҳолатни кўриб, беих-
тиёр савол туғилади: узоқ 
йил яшаши исботланган бу 

дарахтлар нима сабабдан 
бирин-кетин нобуд бўл-
моқда? Улар табиий ра-
вишда қарияптими ёки ўз 
вақтида аниқланиши зарур 
бўлган қандайдир омиллар 
борми?

Дарахт қуриса, ўрнига 
янги кўчат экиш мумкин. 
Аммо бугун экилган ниҳол 
кўчаларга соя соладиган, 
шаҳарга кўрк бағишлай-
диган азим дарахтга ай-
ланиши учун ўнлаб йил-
лар керак. Шунинг учун 
борини асраш, касаллан-
ганини даволаш ва ҳар 
бир кўп йиллик чинорни 

сақлаб қолиш янги кўчат 
экишдан ҳам муҳимроқ.

Дунё тажрибасидан 
кўрамизки, дарахт

ларнинг соғлом 
ўсишига жуда 

катта эътибор 
қ а р а т и л а д и . 
Махсус инъек-
циялар орқали 
дарахт тўқи-
маларига за-
рур препарат-
ларни етказиш, 

илдиз тизимини 
тиклаш, озиқлан-

тириш ва зарарку-
нандаларга қарши ку-

рашиш каби усуллардан 
фойдаланилади. Оддий 
қилиб айтганда, дарахт
ларда касаллик белгилари 
аниқланса, сабаби ўргани-
либ, мутахассислар томо-

нидан тегишли чоралар 
кўрилади.

Масалан, Хитойга саёҳат 
қилган бир дўстимиз видео 
орқали ўзи яшаган меҳмон-
хона ҳудудидаги дарахтни 
мутахассислар худди бемор 
инсон каби игна билан да-
волаётганини кўрсатганда, 
ҳайратга тушгандик.

Бизда-чи?.. Кўча бўй-
ларидаги азим чинорлар-
нинг кўпи қуриб бормоқда. 
Кўкариб турганларини 
ҳам соғлом, деб бўлмайди. 
Аммо негадир парваришга 
муҳтож чинорларнинг ҳо-
латини кимдир махсус ўр-
ганаётганини, касаллик 
сабабини аниқлаётганини 
ёки уларни сақлаб қолиш 
учун даволаш ишлари олиб 
борилаётганини кузатма-
ганмиз.

Оғриқ тишлар...

ФАРҒОНАГА 
ЧИНОРЛАР 

КЕРАК ЭМАСМИ?

Фарғона азалдан чинорлари билан ҳам машҳур. Кўчалар, 
хиёбонлар, йўл бўйларидаги азим дарахтлар шаҳарга 
алоҳида файз бағишлаб келган.

Шу ўринда саволлар туғилади: Фарғонада чи-
норларнинг бугунги ҳолати кимнидир жид-
дий ўйлантиряптими? Тегишли идоралар да-
рахтларнинг қуриб ва касалланиб бораётгани 
сабабларини ўрганяптими? Мутахассислар то-
монидан касалланган дарахтларни даволаш 
бўйича чоралар кўрилмоқдами?
Бу саволларга масъул ташкилотларнинг жа-
воби ҳамма учун қизиқ. Агар бугун қол-
ган чинорларни ҳам асраш, касалланганла-
рини даволаш, қуриш сабабларини аниқлаш 
ҳақида жиддий ўйламасак, бир неча йилдан 
кейин Фарғонанинг чинорлари ҳақида фақат 
ўтмишдаги хотира сифатида гапиришимиз 
мумкин.

Жамшид ЭРГАШЕВ
«ISHONCH» 

Ўт ўчирувчилар уйма-уй юриб, аҳолидан ўзлари-
нинг чўнтаги учун «солиқ» ундиришлари мум-
кинми? Бундан етти йил аввал – «Ishonch» газе-
тасининг 2019 йил 13 июндаги сонида «Фавқу-
лодда тўлов... ҳақиқийми?» сарлавҳали мақола 
орқали шу саволга жавоб излаш асносида жид-
дий бир муаммо ҳамда унинг юзага келишига 
давлат идораларининг қонуний рухсати имкон 
бераётгани хусусидаги мунозаралар жамоатчи-
лик эътиборига ҳавола этилганди. 

1
Пахтакор туманида ўтган эл-

лик йилдан зиёдроқ давр мобай-
нида қайта қуриш масаласи бир неча 
марта кўтарилган бўлса-да, бу иш 
турли сабаблар билан орқага сури-
либ келинган эди. Одамлар эскирган 
иншоотлар, тор кўчалар, ночор инф-
ратизим юзага келтирган ноқулай-
ликларга  сабр-тоқат қилиб, бошқа 
ҳудудларда бўлаётган ўзгаришларга 
ҳавас билан қараб келаётганди. Ай-
ниқса, Мирзачўл тумани марказини 

қайта қуриш каби ишларнинг бу ерда 
ҳам амалга оширилишини умид би-
лан кутишарди. Ва ниҳоят шундай ку-
тилган ишлар  бошланди.

Президентимиз Шавкат  Мирзиёев 
жорий йил январь ойида Жиззах ви-
лоятига ташрифи чоғида Гагарин 
шаҳрида амалга оширилган ишлар би-
лан танишиб, бу тажрибани барча ту-
манларда қўллаш таклифини билдир-
ган эди. Давлатимиз раҳбарининг 2019 
йил 3 январдаги «Жиззах вилоятини 
комплекс ривожлантиришни давлат 
томонидан тартибга солиш ва бошқа-
ришнинг самарали моделини ишлаб 
чиқиш тўғрисида»ги фармонида Жиз-
захда «Илғор ҳудуд» синов лойиҳа-
сини амалга ошириш вазифаси белги-
лаб берилди. 

ТУШГА КИРМАГАН
ИШЛАР

Ушбу вазифа асосида ишлаб чиқил-
ган бош режага асосан, туман маркази-
даги «Дўстлик», «Дилором», «Ғалаба», 
«Тошкент», «Самарқанд», «Олтинкўл» 
ва «Сувонобод» маҳаллаларидаги 
бир ҳолатга келиб қолган кўпқаватли 
ва якка тартибдаги уй-жойлар, боғча, 
мактаб, тиббиёт, маданият ва спорт 
масканлари, сервис, хизмат кўрсатиш, 
савдо нуқталари, муҳандислик-комму-
никация тармоқларини яхшилаш юза-
сидан истиқболли лойиҳалар амалга 
оширилмоқда.

Авваламбор, энг оғриқли муаммо-
лардан бири – ҳудуддаги режасиз ва 
тартибсиз қуриб ташланган ноқонуний 
қурилмаларни бартараф этишга кири-
шилди. Қурилиш ва маиший чиқин-
дилар олиб чиқиб кетилиб, тозалаш 
ишлари бажарилди.

Олиб борилаётган кенг кўламли 
бунёдкорлик ва ободонлаштириш 
ишлари натижасида туман маркази-
даги Шароф Рашидов кўчасининг ав-
валги хира манзараси барҳам топиб, 
қиёфаси кундан-кунга таниб бўлмас 

даражада ўзгариб бормоқда. Йўл че-
тидаги бетон ариқлар янгиланиб, пи-
ёдалар йўлакчалари қурилмоқда, ўр-
тага тунги ёриткичлар ўрнатилиб, яшил 
майсазорлар ташкил қилинмоқда. 
Ижтимоий соҳа объектлари, савдо ва 
маиший хизмат кўрсатиш шохобчала-
рининг ички ва ташқи қисмлари ҳамда 
атрофларида ҳам қурилиш-таъмир-
лаш ишлари бажариляпти.

Янги қурилаётган 23 та, капитал ре-
конструкция ва таъмирлаш ишлари 
бажарилаётган 49 та, жами 72 та объ-
ектнинг салмоқли қисми ҳам ана шу 
кўчада жойлашган. Мисол учун, туман 

тиббиёт бирлашмаси биноси ҳам дас-
тур асосида замонавий ҳолатга келти-
рилди. Айни пайтда қайта таъмирлан-
ган ва зарур жиҳозлар билан таъмин-
ланган масканда аҳоли саломатлигини 
муҳофаза қилиш учун барча шароит-
лар бор. Муҳими, бу ердаги ободлик 
ҳар қандай инсоннинг ҳавасини кел-
тиради. Шулар қаторида стоматоло-
гия ва диагностика марказининг фасад 
қисмида таъмирлаш ишлари якунига 
етказилди. Ҳозир бу ерда ички пардоз-
лаш ишлари амалга оширилмоқда.

– Кечагидек ёдимда, ўша даврларда 
бутун бошли қишлоқлар чўлларга кў-
чирилди, – дейди меҳнат фахрийси 
Олга Хван. – Фақат мўл ҳосил етишти-
риш, катта даромад олишга ҳаракат 
қилинди. Лекин, афсуски, одамлар тақ-
дири билан ҳеч ким қизиқмади. Собиқ 
иттифоқ даврини қўя турайлик, яқин 
ўтмишда ҳам туманимиз эътибордан 
четда қолиб кетганди. Амал-тақал қи-
либ ишлаб турган саноат корхона-
лари ҳам турли муаммолар гирдобида 
инқирозга юз тутган, уй-жойлар қа-
ровсиз ҳолга келиб қолган эди. Прези-
дентимиз томонидан бошланган таш-

шаббус бугун ҳамма жойга кенг қулоч 
ёзмоқда. Бундай ўзгаришлар туши-
мизга ҳам кирмаган эди. 

КЎРКАМЛИККА
СОЯ СОЛМАСИН

Сўнгги икки йилда туман марказида 
янгиланган намунавий лойиҳалар асо-
сида 480 хонадонга мўлжалланган 10 
та кўпқаватли ҳамда 60 та уч хонадан 
иборат икки сотихли арзонлаштирил-
ган намунали уйлар барпо этилгани 
одамларнинг, айниқса, шу пайтгача 

уй-жойга эга бўлолмаган кам таъмин-
ланган аҳоли вакиллари, ногиронлиги 
бўлган юртдошларимизнинг уй-жойга 
бўлган талабини қондиришда муҳим 
аҳамиятга эга бўлди. Бу йўналишдаги 
ишлар мазкур йилда ҳам давом этти-
рилиб, жорий йилда туманда 2 та 96 
хонадонга мўлжалланган тўрт қаватли 
турар-жой қурилмоқда.

Туман марказидаги маҳаллаларда 
1960-1966 йиллар давомида қурилган 
88 та барак типидаги уйларда 900 дан 
зиёд оила, 3 минг 600 дан ортиқ аҳоли 
оддий маиший шароитлардан ҳам мо-
суво ҳолда кун кечириб келаётган эди. 
Номига бошпана вазифасини ўтаб тур-
ган бундай уйлар ҳар қандай қоидага 
солиб кўрилса ҳам хавфсизлик талаб-
ларига мутлақо жавоб бермайди. Ка-
нализация тармоғи умуман ишла-
маслиги оқибатида теварак атроф-
 да чидаб бўлмас ҳолат юзага келган. 
Қачонлардир тортилиб, аллақачон 
муддатини ўтаб, яроқсиз ҳолга ке-
либ қолган электр тармоқларидан ҳар 
дақиқада ёнғин чиқиш хавфи юқори. 
Кўчалар тор ва қоронғи бўлгани ту-
файли тез ёрдам машиналари чақи-
рилган манзилни топишда қийналади. 
Боз устига, аҳоли узоқ йиллардан буён 
ичимлик суви муаммосидан азият че-
киб келади. Айниқса, муаммоси йил-
лар давомида ҳал этилмагани етма-
ганидек, қишда лой, ёзда чанг ва аб-
гор кўча-ю уйлар одамлар руҳиятига 

ҳам таъсирини кўрсатиб, уларда кела-
жакка ишонч йўқолиши, боқиманда-
лик, ўзибўларчилик кайфиятини юзага 
келтиради. 

Яна бир жиҳати шундаки, эски уй-
лар кун сайин кўркамлашиб бораётган 
Пахтакор шаҳри қиёфасига соя ташлаб, 
кўрган кишида янги либосга тушган 
ямоқдек нохуш таассурот уйғотмасдан 
қолмайди. Мана шундай ўта оғир ша-
роитда яшовчи кўп сонли фуқаро-
ларнинг талаб ва истакларини ино-
батга олган ҳолда «Олтинкўл» маҳалла 
фуқаролар йиғини ҳамда «Олмазор» 
қишлоқ фуқаролар йиғини ҳудудида 
610 та уй барпо этилиши кўзда тутил-
моқда.

САНОАТ ҲУДУДИГА 
АЙЛАНАЁТГАН ПАХТАКОР

Иқтисодиётни ривожлантириш, 
биринчи навбатда, ички ва ташқи бо-
зорда рақобатбардош маҳсулотлар 
ишлаб чиқарувчи янги қувватларни 
ташкил этиш, тайёрланаётган маҳсу-
лотлар тури ва сифатини ошириб бо-
риш билан боғлиқ, албатта. Шу маъ-
нода, жорий йилда туманда эътиборга 
сазовор бир қанча йирик корхоналар 
ташкил этилди, яна бир қанчаси барпо 
этилмоқда.

Аниқ рақамларга ўтамиз: туманда 
2018-2019 йиллар давомида саноат, 
қишлоқ хўжалиги ва хизмат кўрсатиш 
соҳасида умумий қиймати 260,5 мил-

лиард сўм бўлган 66 та лойиҳа ҳаётга 
татбиқ этилди. Натижада мингдан ор-
тиқ янги иш ўрни яратилди. 

 Ип-калава ишлаб чиқаришга их-
тисослашган «Пахтакор текст» МЧЖ 
ана шундай замонавий корхоналар-
дан. Йилига 8,1 минг тонна ип-калава 
маҳсулотлари ишлаб чиқариш қувва-
тига эга корхона тўлиқ қувват билан 
ишласа, 400 та янги иш ўрни барпо 
бўлади. Ишлаб чиқарилган маҳсулот-
нинг салмоқли қисми Хитой, Россия, 
Туркия ва Белгия давлатларига экс-
портга йўналтирилади. 

Корхонада фойдаланилаётган сўнг-
 ги русумдаги ускуналар инвестор то-
мони – Швейцариянинг етакчи техно-
логияси бўлиб, маҳсулотнинг сифатли 
ва жаҳон бозорида рақобатбардош 
бўлишини таъминлайди. Энг муҳими, 
иш вақти уч навбатда ташкил этилган 
корхонанинг асосан ёшлардан иборат 
ишчи-хизматчилари учун барча талаб-
ларга жавоб бера оладиган меҳнат 
муҳити ҳамда дам олиш шароити яра-
тилган.

Мухтасар айтганда, бугун Пахта-
корни чаман ичида очилаётган гулга 
қиёслаш мумкин. Бу давлатимиз раҳ-
барининг эзгу ташаббуси – «Илғор ҳу-
дуд» синов лойиҳаси самараларидир.

«IXTISOSLASHGAN 
AUKSION AVTO MULK 

MARKAZI» МЧЖ 
бошланғич нархи ошиб бориш тартибида

ўтказиладиган аукцион савдоларига таклиф этади! 

Ёпиқ Аукцион савдосига «Навоий нефт базаси» МЧЖ-
нинг 04.06.2019 йилдаги 01-12/03-1066-сонли буюртмано-
масига асосан қуйидаги техник носоз автотранспорт воси-
талари қўйилмоқда.

– «Нексия» (2014) русумли, д.б. 85 442 VАА бўлган авто-
транспорт воситаси. Бошланғич баҳоси – 23 673 000 сўм.

– «Дамас» (2013) русумли, д.б. 85 511 NАА бўлган авто-
транспорт воситаси. Бошланғич баҳоси – 15 035 000 сўм.

– «Нексия» (2012) русумли, д.б. 85 702 КАА бўлган авто-
транспорт воситаси. Бошланғич баҳоси – 14 510 000 сўм.

– «Нексия» (2010) русумли, д.б. 85 584 КАА бўлган авто-
транспорт воситаси. Бошланғич баҳоси – 14 304 000 сўм.

Аукцион савдоси 2019 йил 15 июль куни соат 
12:00 дан бошлаб ўтказилади.

Аризалар расмий иш кунлари қуйидаги манзилда соат 
10:00 дан 16:00 гача қабул қилинади.

Автотранспорт воситалари мазкур аукцион савдосида 
сотилмаган тақдирда 2019 йил давомида ҳар ҳафтанинг ду-
шанба кунлари соат 12:00да ўтказиладиган аукцион савдо-
ларига мунтазам равишда қўйиб борилади.

Аризаларни қабул қилиш 2019 йил 12 июль куни соат 
12:00 да тўхтатилади.

Талабгорлар мулк ҳолати бўйича ташкилот вакиллари 
иштирокида бевосита жойига бориб танишиши мумкин. 
Савдо ғолиби сотувчи билан аукцион ўтказилган кундан бош-
лаб 20 банк иш куни ичида олди-сотди шартномасини тузиши 
лозим. Талабгорлар 10 (ўн) фоизлик закалат пулини мулк но-
мини кўрсатган ҳолда қуйидаги ҳисобрақамга тўлайди.

Талабгорларга кўрсатилаётган хизматлар учун 
қўшимча равишда ҳақ олинади. 

«Савдо ташкилотчиси» ҳисобрақами: ҳ/р: 
20208000600842644001, МФО: 01007, ИНН: 305 303 092, АТ 
«Алоқа банк»нинг Навоий филиали.

Савдо ўтказиладиган манзил: Навоий шаҳри, Жасорат 
кўчаси, 22-уй, жамият маъмурий биноси. Тел.: (91) 991-92-38.

Хизматлар лицензияланган

Самарқанд вилояти касаба уюшма ташкилотлари 
бирлашмаси ҳамда барча тармоқ касаба уюшма кен-
гашлари жамоалари Ўзбекистон касаба уюшмалари Фе-
дерацияси тасарруфидаги Жисмоний тарбия ва спорт- 
соғломлаштириш ишлари бошқармасининг Самарқанд 
вилояти бўйича масъул ташкилотчиси Бахтиёр Тура-
бовга онаси 

Саодат ТУРАБОВАнинг
вафоти муносабати билан чуқур таъзия билдиради.

Тошкент давлат миллий рақс ва хореография Олий 
мактаби жамоаси ҳамда касаба уюшма қўмитаси Ўз-
бекистон халқ артисти, Олий мактаб «Хореография» 
кафед раси профессори

Қундуз МИРКАРИМОВАнинг
вафоти муносабати билан марҳуманинг оила аъзола-
рига чуқур ҳамдардлик билдиради.

1
Йигитнинг ўзини тутишини, боз устига, 

эгнидаги оҳори тўкилмаган либосга 
ёпиштирилган ваҳимали тамға (ташки-
лот рамзи)ни кўриб унча-мунча содда 
одам довдираб қолиши турган гап. Мен 
ҳам Фавқулодда вазиятлар вазирлиги ти-
зимида ўзгаришлар бўлиб, бехабар қо-
либмиз, шекилли, деган хаёлга бордим. 
Янаям аниғини билиш учун «Бу янгилик 
қачон жорий қилинди? Нима учун пул 
йиғил япти?» дея саволга тутишга тушдим.

– «МЧС» қошида «Фавқулодда ҳолат-
ларнинг олдини олиш ва қўриқлаш хиз-
мати» деган ташкилот бор, – дея изоҳ 
берди Шаҳриёр Ботиров. – Биз хизмат 
кўрсатмаймиз. Хизмат кўрсатадиган таш-
килотлар бошқа – мўрикон тозалайди-
ганлар... 

Хуллас, суҳбатдошимнинг отдан тушса 
ҳам эгардан тушмаётганлиги, тап торт-
масдан «Хонадонларга киришга вако-
латлимиз», дея баланддан келаётганлиги 
шубҳа-гумонларни кучайтирди. Унинг те-
лефон рақамлари, иш жойининг манзи-
лини ёзгач, тўловни ташкилотига ўзим 
олиб боришимни айтдим. 

Айтилган манзил Андижон шаҳрининг 
Ўзбекистон кўчасида, катта йўл бўйидаги 
уч қаватли бино экан. Бинонинг фасад 
қисмида на номи, на бирор кўрсаткичи 
бор. Ташкилот ҳақидаги маълумотлар би-
лан бинонинг ичкарисига киргач, таниш-
дик: «Фавқулодда ҳолатларни олдини 
олиш ва қўриқлаш хизмати» масъу-
лияти чекланган жамиятининг ҳуду-
дий бошқармаси»...

Теварак-атрофдаги дўконлар, маиший 
хизмат уйларига кириб, бир соатга яқин 

сўраб-суриштирдик, лекин МЧЖ дирек-
тори Бекзодбек Аҳмедов ва унинг бирор 
вакили билан учрашишнинг имкони бўл-
мади. Ҳамма эшиклари қулфланган. Тағин 
Шаҳриёр Ботировга қўнғироқ қилиб, 
 эътирозларимизни билдирдик, «Нега ху-
сусий ташкилот эканлигини айтмадин-
гиз?» дея изоҳ сўрадик. 

– Раҳбаримиз Фарғонада ўтиради, – 
деди у салмоқ билан. – Қандай масала 
қизиқтирса, мендан сўрайверинг. Тўғри, 
ўша куни хонадонингизга кириб тарғи-
бот қилмадим, чунки вақт тиғиз эди. Биз-
нинг МЧЖ вилоят бўйича ишлайди – хо-
надонлар билан шартнома тузгач, рози-
лик билдирган аҳоли вакиллари йиллик 
32 минг сўм тўлов қилишади. Агар йил 
давомида ўша уйда ёнғин чиқса, хонадон 
эгасига энг кам иш ҳақининг 5 баравари 
миқдорида моддий ёрдам ажратамиз. 
Хонадонларга кириш, газ баллонларни, 
электр тизимларини, уйлар томига бо-
силган ўт-хашакларнинг ёнғин чиқа-
риш хавфи қай даражада – буларни тек-
ширишга ваколатимиз бор. Чунки ёнғин 
хавфсизлиги бўлими, электр тармоқлари 
корхоналари билан қўшма чора-тадбир-
лар режаси тузилган. 

– Фавқулодда вазиятлар бошқармаси 
билан-чи? 

– Йўқ, улар билан ҳамкорлик қилмай-
миз...

...Бу гап-сўзлар бир кун аввал 
«МЧС»данмиз» деб маҳалла айланган 
Шаҳриёр Ботиров билан суҳбатдан бир 
парча. Унинг таъкидлашича, «Фавқу-
лодда ҳолатларни олдини олиш 
ва қўриқлаш хизмати» масъулияти 
чекланган жамиятида 30 киши ишлайди. 

Бу МЧЖ қандай ташкилот ўзи? Низо-
мида қандай мақсад ва вазифалар кўзда 
тутилган? Ходимлари ҳудудларни айла-
ниб, содда, ҳуқуқий саводи ҳаминқа-
дар одамларга ўзларини «МЧС»данмиз, 
«МЧС» қошидаги ташкилотданмиз...» деб 
таништиришади. Қонун-қоидани яхши 
биладиган юртдошларимизга эса МЧЖ 

ҳақида батафсил маълумот бериш ўрнига 
жуфтакни ростлашяпти. 

Айни соҳага дахлдор идоралардан 
олинган маълумотга кўра, Фарғона во-
дийсида юқоридаги каби фаолияти 
бир-бирига ўхшаш ўнга яқин МЧЖлар 
талайгина. Номларини қаранг: «Фавқу-
лодда вазиятларда фуқаро муҳофа-
заси» хусусий корхонаси, «Андижон во-
дий сифат (?) ёнғинни олдини олиш», 
«Наманган ёнғиндан сақлаш», «Во-
дий сифат ёнғинни (?) олдини олиш», 
«Ёнғинга қарши тезкор курашиш» 
 масъулияти чекланган жамиятлари ва ҳо-
казо.

Майли, тадбиркорлик замони – одам-
ларни рози қилиб ишласа, ҳалоли бўл-
син! Бироқ мазкур ташкилотлар фао-
лиятини, ходимларининг иш услубини 
кузатиш асноси қатор саволлар юзага ке-
лаётир.

Қонунда хусусий корхона – мулкдор 
ягона жисмоний шахс томонидан тузил-
ган ва бошқариладиган тижоратчи таш-
килот, тадбиркорлик субъектларининг 
ташкилий-ҳуқуқий шакли сифатида 
 эътироф этилади. У фаолият турларини 
қонун ҳужжатларига мувофиқ амалга 
ошириши мумкин. Аммо фавқулодда ва-
зиятлардан муҳофаза қилиш ва фуқаро 
муҳофазасини таъминлаш соҳасида 
ягона махсус ваколатли орган – Фавқу-
лодда вазиятлар вазирлиги ҳисобланади. 
Демак, вазирликдан бошқа жисмоний  
ва юридик шахслар бу йўналишда ти-
жоратчилик ва тадбиркорлик фаоли-
яти билан шуғулланиши мумкин эмас. 
Яъни республика аҳолиси ва ҳудудла-
рини турли фавқулодда вазиятлардан 
муҳофаза қилиш, хавфсизлигини таъмин-
лаш – давлат сиёсатининг асосий тамо-
йили, у фақат давлат томонидан ижти-
моий тартибда амалга оширилади. 

Шундан келиб чиқсак, юқоридаги 
МЧЖлар, хусусан, биз фаолияти билан 
танишган «Фавқулодда ҳолатларни 
олдини олиш ва қўриқлаш хизмати» 
 масъулияти чекланган жамияти фуқаро-
ларни муҳофаза қилиш ва зарар кўриш 
хавфини камайтириш мақсадида тарғи-
бот олиб боришга, шартнома асосида 
моддий ва молиявий таъминлаш ишла-
рини рўёбга чиқаришга қонуний жиҳат-
дан қай даражада ваколатли? Сиртдан 
қараганда, бу ҳолат суғурта компанияла-
рининг фаолияти билан бир хил эмасми? 

МЧЖ кадрлари фуқаро муҳофазаси 
соҳасида олий ва ундан юқори (магистр) 
таълим даражасига эгами? Йўқ! Масалан, 
биз билан учрашган Шаҳриёр Ботиров 
Компьютер технологиялари коллежини 

тамомлаган. Умуман, МЧЖ вакиллари 
фавқулодда вазиятларнинг олдини олиш 
ҳамда бартараф этиш бўйича касбий ва 
махсус шаҳодатлашдан ўтганми? Ўтма-
ган! Андижон вилояти Фавқулодда вази-
ятлар бошқармаси мутасаддиларининг 
куюниб таъкидлашича, юқоридаги таш-
килотлар мазкур уч масалада ҳеч бир та-
лабга жавоб бермайди. 

Юқорида айтдик, мазкур соҳа давлат 
назоратидаги йўналиш. Демак, фавқу-
лодда ҳолатларда қутқарув, фуқаро 
муҳофазасини таъминлаш, аҳоли ўрта-
сида ўқув ва тарғибот тадбирлари давлат 
томонидан бепул олиб борилади. Шун-
дай экан, бу йўналишда фаолият юрита-
диган хусусий корхоналар ҳам ижтимоий 
лойиҳалар асосида фаолият кўрсатиши, 
зарар кўриш хавфини камайтиришга қа-
ратилган, тарғибот-тушунтириш, мод-
дий-молиявий таъминлаш юмушларини 
ҳеч қандай шартномасиз – беғараз 
рўёбга чиқаришлари керак эмасми? 

Одамларни чалғитаётган энг муҳим 
муаммолардан бири корхоналарнинг 
номи билан боғлиқ. «Фирма номлари 
тўғрисида»ги Қонунда аниқ-тиниқ ёзиб 
қўйилибди: «...адаштириб юбориш дара-
жасида бир хил ёки уларга ўхшаш бўл-
ган белгилар ҳам кўрсатилмаслиги ке-
рак». Демак, «Фавқулодда ҳолатларни 
олдини олиш ва қўриқлаш хизмати» 
(Кимни кимдан қўриқлайди? – муаллиф.) 
масъулияти чекланган жамияти ҳамда 
«Фавқулодда вазиятларда фуқаро 
муҳофазаси» хусусий корхонасининг 
номлари қонунга нечоғли мос экан-
лиги ҳам катта сўроқ остида. Айни маса-
лада Давлат хизматлари агентлиги бош-
қарма ва бўлимлари мутахассисларига 
ҳам  эътирозлар борки, рўйхатдан ўтувчи 
ташкилотлар ном танлаётганда тадбир-
корларга юқоридаги жиҳатларни эслатиб 
қўйишлари зарур! 

Мавзуни жамоатчилик эътиборига 
олиб чиқиш жараёнида туғилган са-
воллар жуда кўп. Демак, Бош прокура-
тура ҳамда ваколатли идоралар хусусий 
«МЧС»ларнинг фаолиятини жиддий ўр-
ганиб чиқишлари тақозо этилади. Фавқу-
лодда вазиятлар вазирлиги эса одамлар 
алданиб қолмасликлари учун самарали 
тарғиботга зўр беришлари шарт. Йўқса, 
билмаганлар «МЧС»дан келишибди», деб 
хусусий ташкилот ходимларига қўшқўл-
лаб пул тутқазиб қўяверадилар.

«ФАВҚУЛОДДА» ТЎЛОВ… ҲАҚИҚИЙМИ?

Чаман ичинда бир гул

ёки «МЧС»ни паноҳ қилаётган МЧЖларнинг мақсади фақат пул йиғишми?

Нурилло НЎЪМОНОВ,
 «Ishonch»

Муқимжон ИСМОИЛОВ,
 «Ishonch»

Ҳикмат
Ҳамма нарса фойдалили-

гига қараб белгиланади.
Дени ДИДРО

Сўзнинг ёмони амал қилинмай бекор кетганидир.
Абу Али ибн Сино

Эълон
Ўзбекистон Миллий телерадиокомпанияси томонидан «O‘zbekiston MTRK teleradiomarkazi» ДМнинг «Махсус ёритиш 

гуруҳи» ёритувчиси Озодов Сирож Дилшод ўғли номига берилган №1802-сонли гувоҳнома йўқолгани сабабли бекор қи-
линади.

Мароқли 
дам олинг,
азиз газетхон!

Юлдуз Турдиева 
ижросида

«Самарқанд 
ушшоғи»

Биёки зулфи кажу чашми сурмасо инжост,
Нигоҳи гарму адоҳойи дилрабо инжост.
Карашма – теғу, мижа – ханжару нигаҳ – алмос,
Шаҳодат ар талаби Дашти Карбало инжост.

MUАssIs:

2007-yil 11-yanvarda
O‘zbekiston Matbuot 

va axborot agentligida 
116-raqam bilan 

ro‘yxatga olingan.

Bosh muharrir
Husan ERMATOV

Qudratilla RAFIQOV 
(tahrir hay’ati raisi),

Ulugʼbek JALMENOV, Anvar ABDUMUXTOROV, 
Sayfullo AHMEDOV, Akmal SAIDOV, Ravshan BEDILOV,

 Qutlimurot SOBIROV, Suhrob RAFIQOV, Shoqosim SHOISLOMOV, 
Hamidulla PIRIMQULOV, Nodira GʼOYIBNAZAROVA,

Anvar QULMURODOV (Bosh muharrirning birinchi o‘rinbosari),
Mehriddin SHUKUROV (Mas’ul kotib – «Ishonch»), 

Valentina MARSENYAK (Mas’ul kotib – «Ishonch-Доверие»)

Manzilimiz:
100165, Toshkent shahri,
 Buxoro ko‘chasi, 24-uy.

E-mail:
ishonch1991@yandex.uz

«Ishonch»dan olingan ma’lumotlarda manba sifatida gazeta nomi ko‘rsatilishi shart.
Mualliflar fikri tahririyat nuqtai nazaridan farqlanishi mumkin.

Bo‘limlar:
Kasaba uyushmalari hayoti – (71) 256-64-69

Huquq va xalqaro hayot – (71) 256-52-89
Milliy-ma’naviy qadriyatlar va sport – (71) 256-82-79 

Xatlar va muxbirlar bilan ishlash – (71) 256-85-43 
Marketing va obuna – (71) 256-87-73

Nashr ko‘rsatkichi: 133
Hududlardagi muxbirlar:

Qoraqalpogʼiston Respublikasi – (+998-99) 889-98-20
Andijon viloyati – (+998-99) 889-90-23
Buxoro viloyati – (+998-99) 889-90-31
Navoiy viloyati – (+998-90) 500-05-12
Jizzax viloyati – (+998-94) 688-00-27

Namangan viloyati – (+998-93) 213-09-66
Samarqand viloyati – (+998-99) 889-90-26

Sirdaryo viloyati – (+998-99) 889-98-55
Surxondaryo viloyati – (+998-91) 193-19-70

Toshkent viloyati – (+998-99) 600-40-44
Fargʼona viloyati – (+998-99) 889-90-24
Xorazm viloyati – (+998-99) 889-98-01

Qashqadaryo viloyati – (+998-97) 705-08-93

Gazetaning
 poligrafik jihatdan 

sifatli chop etilishiga 
bosmaxona mas’ul.
Gazetaning yetkazib

 berilishi uchun obunani 
rasmiylashtirgan

 tashkilot javobgar. 1 2 3 4 5 6

«Ishonch» va «Ishonch-Доверие» 
gazetalari tahrir hay’ati:

Bahosi kelishilgan narxda

Gazeta haftaning 
seshanba,

payshanba va 
shanba

kunlari chiqadi.
Gazeta

 «Ishonch»ning 
kompyuter markazida 
terildi va sahifalandi.

Bosishga topshirish vaqti – 21:00
Topshirildi – 21:30

Navbatchi muharrir:
Gulruxbegim ODASHBOYEVA

Musahhih:
dilorom Xudoyberganova

Sahifalovchi:
Hasan Abdujalilov

Umumiy adadi 35 038 та
Shundan: 6 508 nusxasi

 «Sharq» nashriyot-matbaa aksiyadorlik 
kompaniyasi bosmaxonasi – 

Toshkent shahri, Buyuk Turon ko‘chasi, 41-uyda;
19 339 nusxasi

 «Erudit» MChJ bosmaxonasi – 
Samarqand shahri, Spitamen ko‘chasi, 270-uyda;

9 191 nusxasi 
«Poligraf-Press» MChJ bosmaxonasi – 
Margʼilon shahri, Turkiston ko‘chasi,

 236-«b» uyda chop etildi. 

Gazeta ofset usulida, A-2 formatida bosildi.
Hajmi 2 bosma taboq. Buyurtmа: G-911

Улуғ ҳодисалар ҳар вақт юз беравермайди.
Абу Райҳон Беруний

Зебунисо ғазали

Президентимиз Шавкат Мирзиёев ташаб-
буси билан 2017 йилда қурилиши бошлан-
ган ва қарийб 9 йил давомида бунёд этил-
ган муҳташам маскан – Ислом цивилиза-
цияси маркази мамлакатимизнинг уч минг 
йиллик шонли тарихи, маҳобатли бугуни 
ва Янги Ўзбекистон келажагининг ёрқин 
кўзгуси сифатида қад ростлаган.

Жорий йилнинг 17 март куни расман 
очилганидан буён бу даргоҳдан  юрт-
дошларимиз ва хорижлик меҳмон-

ларнинг қадами узилгани йўқ. Мутасадди-
ларнинг айтишича, шу йилнинг июнь ойи 
охири ҳолатига марказга жами ярим мил-
лион нафар саёҳатчилар келишган. Ҳозирда 
эса бир кунда камида 3 минг нафар меҳмон 
келмоқда. «Ishonch» ва «Ishonch-Доверие» га-
зеталари таҳририяти жамоаси ҳам ана шу му-
аззам масканни зиёрат қилди. 

Тошкентнинг машҳур Ҳазрати Имом мажмуа
си ҳудудида, 10 гектар майдонда қад ростлаган 
Ислом цивилизацияси маркази биноси уч қават-
дан иборат. Унинг узунлиги 161, эни 118 метр. Ба-
ландлиги 65 метрлик улкан гумбази эса Тошкент 
манзарасига ўзига хос кўрк бағишлаб турибди. 
Умумий фойдаланиш майдони 42 минг квадрат 
метрдан зиёд. Бир қарашдаёқ бинонинг маҳо-
бати кишини ҳайратга солади. Аммо марказнинг 
ҳақиқий қиммати фақат ташқи кўринишида-
гина эмас. Балки унинг ичида халқимизнинг уч 
минг йиллик ўтмиши, илм-фани, маданияти ва 
маънавий мероси бир бутун тарихий ҳикоя тар-
зида намоён этилганидадир.

Марказ экспозицияларида Ўзбекистон ва Мар-
казий Осиё тарихининг турли босқичлари кенг 
ёритилган. Бу ерда исломгача бўлган давр мада-
нияти, IX–XIII асрлардаги илмий ва маърифий 
юксалиш, Темурийлар даври ва ундан кейинги 
замонлар, шунингдек, Ўзбекистоннинг бугунги 
тараққиётига бағишланган экспозициялар ўрин 
олган. Марказда қадимий қўлёзмалар, тошбосма 
асарлар, тарихий артефактлар ва халқимиз-
нинг илмий-маънавий меросини акс эттирувчи 
кўплаб экспонатлар жамланган. Бизни музей би-
лан таништирган Жасур Ҳайдаралиевнинг таъ-
кидлашича, марказнинг яна бир муҳим қисми 
кутубхона. Унда 2500 дан ортиқ қўлёзма ва тош
босма асарлар, қарийб 40 мингта босма нашр 
ҳамда 350 мингдан зиёд электрон материаллар 
жамланган.

Айниқса, Қуръон зали ҳамкасбларимизда 
катта таассурот қолдирди. У ерга ислом ола-

мининг энг нодир ва муқаддас ёдгорликлари-
дан бири бўлган Усмон Мусҳафи жойлашти-
рилган.

Экспозициялар орқали Абу Али ибн Сино, 
Муҳаммад ал-Хоразмий, Абу Райҳон Беру-
ний, Мирзо Улуғбек каби буюк аждодлари-
мизнинг жаҳон илм-фани тараққиётига қўш-
ган ҳиссаси ҳақида ҳам янада бой тасаввурга 
эга бўлдик. Бу ерда Беруний, Улуғбек, Ибн 
Сино, Бобур, Навоий ва бошқа улуғ олим ва 
шоирларимиз қаламига мансуб ноёб асарлар-
нинг асл ва кўчирилган нусҳаларини кўриш 
мумкин. Энг муҳими, марказда тарих фақат 
саналар эмас, балки замонавий технология
лар, визуал экспозициялар ҳамда интерак-
тив ечимлар орқали тушунарли ва таъсирчан 
тарзда тақдим этилгани диққатга сазовор.

Саёҳат давомида ҳамкасбларимиз марказ-
даги экспозицияларни катта қизиқиш билан 
томоша қилишди. Бир томонда Темурий ма-
ликалар сиймолари олдида қолиб, уларнинг 
фарзанд тарбияси борасидаги ёндашувла-
рини муҳокама қилган опа-сингилларимиз, 
иккинчи томонда эса Қуръони Карим нус-
халари ҳуснихатларининг ўзига хослигини 

гаплашган йигитлар, ноёб китобларнинг қа-
ердан келтирилгани билан қизиққан устоз 
ҳамкасблар – ҳамма-ҳаммалари бугун узоқ ва 
олис тарихимизга бориб келишди гўё. Улар 
сафида бўлиб, таассуротларини биз билан бў-
лишган Комила Боймуродова шундай дейди:

– Марказ менда жуда катта таассурот қол-
дирди. Гўё тарихнинг ичига тушиб қолган-
дек бўлдим. Китобларда ўқиган аждодлари-
миз, уларнинг илм-фанга қўшган ҳиссасини 
бу ерда кўз билан кўриш, замонавий техноло-
гия асосида батафсил танишиш қизиқарли 
кечди. Марказнинг муҳташам ва замонавий-
лиги ҳам жуда ёқди. Ёшлар албатта бу ерга 
келиши, тарихимизни яқиндан билиши ке-
рак, деган хулосага келдим. Насиб бўлса, ўғ-
лим билан ҳам яна келмоқчиман.

– Менга энг кучли таъсир қилган жиҳати, 
тарихимизнинг нақадар бой ва кенг 
қамровли эканини яна бир бор ҳис қилганим 
бўлди, – дейди ҳамкасбимиз Миршомил Ку-
рамбаев. – Кўпинча аждодларимизнинг бу-
юклигини умумий тарзда бир оғиз сўз билан 
айтиб кетаверамиз. Лекин бу ерда уларнинг 
илм-фанга, маданиятга, маърифатга қўшган 

ҳиссаси аниқ далиллар ва ноёб экспонатлар 
билан кўрсатилибди. Бу ҳар қандай инсонда 
«Шундай буюк аждодларнинг авлоди экан-
миз», деган фахрни уйғотади. 

Дарҳақиқат, саёҳат давомида ҳамкасбла-
римиз марказнинг ҳар бир зали, ҳар бир экс-
понати билан қизиқиб танишишди. Ким-
дир қадимий қўлёзмаларга, яна кимдир 
меъморий ечимларга, бошқалар эса буюк 
аждодларимизнинг илмий меросига кўпроқ 

эътиборини қаратди. Марказий Осиёда ис-
лом тарихи ва цивилизациясига бундай кенг 
қамровда ёндашган, тарих, илм-фан, маъна-
вият ва замонавий технологияларни бир ма-
конда уйғунлаштирган мажмуа ҳақида, ал-
батта, «бетакрор» деган таърифни ишлатгин-
гиз келади. 

Зебо НАМОЗОВА
«ISHONCH»

Китобдан жой олган бир-бири-
дан жозибали, мазмунли шеъ-
рий сатрлар қалб кечинма-

ларининг бадиий ифодаси бўлиб, 
унда аёл қалби, Ватан меҳри, она-
лик саодати, истиқлол орзуси, озод-
лик шукуҳи, шунингдек, муҳаббат, 
айрилиқ, армон, садоқат, ҳаётга 
меҳр каби туйғулар бири-иккин-
чиси  билан уйғунлашиб кетган. 
Шоиранинг шеърларини шунчаки 
ўқимайсиз: маънавий оламингиз 
бойиб бориш баробарида, қандай-
дир зиё қалбингизга сурур бағиш
лаб, тўлқинлантиради, руҳингизни 
юксалтиради. 

Шоиранинг кўплаб шеърлари 
инсонни қадрлашга, муҳаббату 
садоқатга, эзгулик ва ҳаётни се-
вишга ундайди. У учун инсон-
нинг ҳақиқий бойлиги мол-дунё 
эмас, балки қалбидаги нур, маъ-
навиятидир. Қалб қанчалик нурли 

бўлса, шеър шунчалик шуъладор, 
мавжли, самимий бўлади. «Бухоро» 
шеъри шундай нурли сатрлар би-
лан бошланади:

«Онам ёдга келгани ҳамон,
Кўз ўнгимга келар Бухоро.
Нур ичида яшайман шу он,
Нур ичирар менга Бухоро».
Китобнинг илк саҳифаларидан 

жой олган «Сўзбоши» муаллифи Ўз-
бекистонда хизмат кўрсатган жур-
налист Ашурали Жўраев алоҳида 
таъкидлаб ўтганидек: «Бухоро ну-
рини ичиш ҳаммага ҳам насиб эт-
майди. Бухоро нурини ичиш пок, 
тоза, ҳалол, иймонли юракларга 
насиб этади».

Шоира қаламига мансуб тўрт-
ликлар, учликлар ва «Бобурона» 
аталмиш туркум шеърий сатрла-
рида ҳам ҳаёт ҳақиқатлари яхлит 
бир мазмун-моҳият касб этиб, ҳик-
мат дурдоналари мисол ўқувчини 

ҳайратга солиб, ўйлантиради, 
фикрлашга ундайди:

«Севганим – бинафша,
                             кўнглим – баҳор. 
Тошлар остида ҳам умид бор.
Умидни ўлдирма, эртага 
                         қалдирғоч келади».
«Севинч» аталмиш учликда эса  

шоира шундай дейди:
«Кўз ёшим шунчалик шўрки,
Севинчдан йиғласам ҳам
Ширин бўлмайди».
Ушбу учликлар бадиий ёрқин-

лиги, фикрий тиниқлиги, тафак-
кур туғёнлари, теран мантиқий 
фикрлари билан ёдда қолади. 

Амина Қодирова миллий жур-
налистикамизда ҳам ўз ўрни ва сў-
зига эга ижодкор. Китобдан унинг 
Ўзбекистон халқ шоири Ҳалима Ху-
дойбердиева билан мулоқоти, Мусо 
Тошмуҳаммад ўғли Ойбек таваллу-
дининг 100 йиллиги муносабати 
билан филология фанлари доктори 
Иброҳим Ҳаққул билан туркум суҳ-
батлари ҳам ўрин олган. Қувончли 
томони шундаки, ушбу суҳбатлар 
«Ishonch» газетасида турли йил-
ларда чоп этилгани билан алоҳида 
эътиборга лойиқдир. 

Ҳалима Худойбердиеванинг 
ҳаёт йўли, она Ватанга,  ижодга му-
носабати ва адабиётга бўлган са-
доқати ёритилган мулоқот шои-
ранинг 70 ёши муносабати билан 
«Эл-юрт ҳурмати» ордени билан 
тақдирлангани ҳақидаги самимий 
табрикдан бошланади. Шоиранинг 

ижоддан ҳеч қачон узилмагани, 
ҳаётида турли қийинчиликлар бў-
лишига қарамай, қаламини қўл-
дан қўймагани алоҳида таъкидла-
нади. «Қаламимнинг сиёҳи тугаса, 
қаламни қонимга ботириб бўл-
са-да шеър ёзавердим», деган фикр 
унинг адабиётга қанчалик фи-
дойи эканини яққол кўрсатади. Бу 
ўринда қалам ижодкорнинг ҳаёти, 
қалби ва эътиқоди рамзи сифатида 
намоён бўлади.

Суҳбатда халқ меҳри ва ижод-
корларга бўлган давлат миқёсидаги 
эътибор ва  эъзоз муҳим ўрин эгал-
лайди. Шоира юртдаги ўзгаришлар, 
адабиётга ва ижод аҳлига кўрсати-
лаётган эҳтиромдан руҳланганини 
билдириб, келажакка ишонч билан 
қарайди. Сарлавҳадаги «Байроқдай 
ҳилпирар вақт» ибораси ана шу ян-
гиланиш, умид ва эзгу ўзгаришлар 
рамзидир.

Иброҳим Ҳаққул билан тур-
кум суҳбатларда эса ўзбек адабиё
ти ва илм-фани ривожига беқиёс 
ҳисса қўшган академик адиб, фай-
ласуф шоир ва аллома Ойбекнинг 
ижодий салоҳияти, юксак фази-
латлари, адабиёт олдидаги масъу-
лияти ёрқин бўёқларда таъсирчан 
ёритилган. Муаллиф уни ўз дав-
рининг мураккаб шароитларида 
ҳам ижодий руҳини сақлаб қол-
ган, халқ тарихи ва миллий маъ-
навиятга чуқур эҳтиром билан ён-
дашган буюк ижодкор сифатида 
тасвирлайди. Шунингдек, инсон 

юксакликка эришиш учун мус
таҳкам маънавий илдизларга эга 
бўлиши кераклиги эътироф эти-
лади. Ёзувчининг нафақат улуғ 
ижодкорлиги, балки боладай соф, 
беғубор, самимияти, адабиёт ри-
вожи йўлидаги матонатли ва халқ 
тақдири, маънавияти ва маърифа-
тининг буюк тарғиботчилик фао-
лияти ва бу борадаги эзгу саъй-ҳа-
ракатлари очиб берилган.

Бахт ташқаридан берилмайди, 
у қалбда яратилади. Агар қалбда 
меҳр, муҳаббат, эзгулик ва умид 
бўлса, ҳаётнинг энг оғир кунларида 
ҳам инсон бахтни йўқотмайди. Бу 
жиҳатни теран англаган Амина Қо-
дированинг ижодида муҳаббат – 
туйғу, айрилиқ – синов, вақт – са-
боқ, одамийлик ҳаётнинг энг олий 
мезони сифатида намоён бўлади. 
Зеро, инсонга иккинчи ҳаёт бахш 
этадиган нарса, ортидан қоладиган 
яхши сўз, эзгу ишлар ва шогирду 
фарзандлари мисолидаги нурли из-
ларидир.

Хулоса қилиб айтганда, ижод-
корнинг халқона содда ва жайдари 
фикрлари қалбга гавҳардай ўр-
нашиб, уни жилолантиради, кўн-
гилда ажиб туйғулар мавжини уй-
ғотадики, бундан китобхон ўзини, 
ўзлигини,  аслиятини, яшашдан, 
дунёга келгандан муроди нима эка-
нини англаб, теран ўйга толади. 

Салим АБДУРАҲМОНОВ
«ISHONCH»

«Andijonkabel» акциядорлик жамияти акциядорлари диққатига!
«Andijonkabel» акциядорлик жамияти акциядорларининг 2026 

йил 25 июндаги умумий йиғилиши ҳамда Жамият таъсисчилари 
умумий йиғилиши (конференцияси)нинг   2026 йил 2 сентябр-
даги қарорларига асосан Жамият масъулияти чекланган жамият 
шаклида қайта ташкил этилмоқда.

Эълон

Китобингизни ўқидим

Таассурот 

ЕТМИШ ЙИЛ САДОСИ
Жонкуяр шоира, публицист, устоз жур-
налист Амина Қодированинг  «Етмиш 
йил дафтари» китобини ўқир экансиз, 
тафаккур қамровининг кенглиги, фал-
сафий мушоҳаданинг теранлиги, маз-
мун-моҳиятнинг ёрқинлиги кишини бе-
ихтиёр ўйлашга, фикр юритишга чор-
лайди.  Ижодкорнинг руҳий олами нурга, 
ҳақиқатга таяниб, ўқувчи қалбига шо-
да-шода ёғдулар, ойдинликларни туҳфа 
этади. Китобнинг муқовасидаёқ ўқувчи 
қалбига ойдинлик, шуъла тушиб, кўнгил 
гўё нурларга чайилади. 

Ички туризм

Хиванинг бетакрор қиёфаси, Ичан 
қалъанинг муҳташам деворлари, 
Кўҳна Арк, Тошҳовли саройи, 

Жума масжиди, Паҳлавон Маҳмуд мақ-
бараси, Исломхўжа минораси каби та-
рихий ёдгорликлар асрлар оша сақла-
ниб келаётган бой мероснинг ёрқин на-
муналари сифатида иштирокчиларда 
чуқур таассурот қолдирди.

Касаба уюшмалари томонидан таш-
кил этилган мазкур саёҳат иштирок-
чилар учун нафақат ҳордиқ чиқариш, 
балки янги куч ва илҳом манбаи бўлди. 
Улар сафар асноси вилоятнинг туман ва 
шаҳарларидаги таълим масканларида 
меҳнат қилаётган педагоглар билан 
тажриба алмашди.

Равшаной ГАЗИЕВА,
Таълим ва фан ходимлари касаба 

уюшмаси Республика кенгашининг 
Тошкент вилоятидаги масъул 

ташкилотчиси

Тошкент вилоятидаги 50 нафар ўқи-
тувчи ҳамда “Йил тарбиячиси” тан-
ловининг ҳудудий босқичи иштирок-
чилари учун қадимий Хива ҳамда Ур-
ганч шаҳарларига уч кунлик саёҳат 
ташкил этилди.

ХОРАЗМДАН 
ГЎЗАЛ ХОТИРА 

БИЛАН

ШОНЛИ ТАРИХ ВА БУЮК КЕЛАЖАК ҚАРШИСИДА

ТАРИХ БИЛАН ЮЗМА-ЮЗ

ishonch.uzда 
Ислом цивилизацияси 

марказидан фоторепортаж.

Эъзоза УМУРЗОҚОВА олган суратлар


